
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ 
(ᑲᑐᔾᔨᖃᑎᒌᖏᑦ) 
ᑮᓇᐅᔭᓕᐅᕋᓱᐊᖅᑎᐅᒐᑎᒃ 
ᑲᑐᔾᔨᖃᑎᒌᖑᒻᒪᑕ 
ᑭᒡᒐᖅᑐᐃᔪᑦ ᑕᒫᓂ 
ᖃᓂᒋᔭᖓᓂ ᐊᒥᓲᓂᓕᓐᓂᑦ 
14,000 ᐃᓄᓐᓂᑦ ᕿᑭᖅᑕᓂ 
(ᕿᑭᖅᑖᓗᒃ) ᓄᓇᓕᓐᓂᑦ 
ᓄᓇᕗᒥ, ᑖᒃᑯᐊᖑᓪᓗᑎᒃ 
ᖁᓕᑦ ᐱᖓᓱᓪᓗ (13) 
ᓄᓇᓖᑦ ᑕᑉᐹᙵᑦ 
ᐊᐅᓱᐃᑦᑐᕐᒥᑦ ᖁᑦᑎᑦᑐᒥᑦ 
ᑕᐅᓄᖓ ᓴᓂᑭᓗᐊᕐᒧᑦ 
ᑎᑭᓯᒪᓪᓗᑎᒃ (ᕿᑭᖅᑕᐃᑦ) 
ᓂᒋᐊᓂ ᑲᓇᓐᓇᕐᐸᓯᐊᓂ 
ᑕᓯᐅᔭᕐᔪᐊᑉ.

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑭᐅᔾᔪᑎᖓ:
ᓴᓐᖏᓂᖅᓴᐅᔪᑦ ᑲᑐᔾᔨᓗᑎᒃ: 

ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ 
ᐋᖅᑭᐅᒪᓂᕆᓂᐊᖅᑕᖓ ᑲᓇᑕᒥ

(ᐊᑐᓯᕕᖓ ᑎᑎᖅᑲᐃᑦ, 14 ᑎᓯᐱᕆ 2018)

ᕿᑭᖅᑕᓂ

ᕿᑭᖅᑕᓃᒃᑯᑦ ᑕᑯᓐᓇᓐᖑᐊᖅᑕᖓᓂ ᓄᑖᓐᖑᕆᐊᖅᑕᐅᓂᖓᓄᑦ ᐅᑭᐅᖅᑕᖅᑐᒧᑦ ᐊᑐᐊᒐᐅᑉ ᐋᖅᑭᐅᒪᓂᕆᓂᐊᖅᑕᖓᑦ

ᑐᑭᓯᒋᐊᕈᑏᑦ ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ ᐋᖅᑭᐅᒪᓂᕆᓂᐊᖅᑕᖓ

ᐃᓗᓕᖏᑦ ᐃᓚᖏᑦ ᑐᒃᓯᕋᖅᑕᐅᓯᒪᔪᓂᒃ ᖃᓄᐃᓕᐅᕆᐊᖁᔭᐅᓯᒪᔪᓂᒃ ᐊᒻᒪᓗ ᑮᓇᐅᔭᖃᖅᑎᑦᑎᑦᑎᐊᕐᓗᓂ 

ᐅᑭᐅᖅᑕᖅᑐᒧ ᐊᑐᐊᒐᐅᑉ ᐱᓕᕆᐊᒃᓴᕆᔭᐅᓂᐊᖅᑐᓂᒃ

ᖃᓄᐃᓕᐅᕆᐊᖅᑕᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ  ᐱᓕᕆᐊᖏᑦ

ᓄᑖᓐᖑᕆᐊᖅᑕᐅᓂᖓ ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ ᐋᖅᑭᐅᒪᓂᕆᓂᐊᖅᑕᖓ ᐊᒻᒪᓗ ᑮᓇᐅᔭᐃᑦ 

ᐋᖅᑭᐅᒪᓂᕆᓂᐊᖅᑕᖏᑦ

ᐱᒻᒪᕆᐅᔪᑦ ᐱᕙᓪᓕᐊᔾᔪᑎᒃᓴᓄᑦ ᐱᖁᑎᕐᔪᐊᑦ

ᐱᐅᖅᓱᐊᕐᓂᕐᒧᑦ ᐱᕙᓪᓕᐊᔾᔪᑎᒃᓴᓄᑦ ᐱᖁᑎᕐᔪᐊᑦ

ᐱᔪᓐᓇᕐᓂᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᖅ ᐃᑲᔪᖃᑕᐅᓂᐊᖅᑐᓂᒃ ᐱᐅᖅᓱᐊᕐᓂᕐᒥᒃ 

ᐱᕙᓪᓕᐊᔾᔪᑎᒃᓴᐅᔪᓄᑦ

ᐱᖁᑎᕐᔪᐊᑦ ᐱᔭᐅᔭᕆᐊᓖᑦ ᕿᑭᖅᑕᓂ ᓄᓇᓕᖕᓂᑦ ᐱᒻᒪᕆᐅᔪᑦ ᐱᕙᓪᓕᐊᔾᔪᑎᖃᕐᓂᕐᒧᑦ ᐱᖁᑎᕐᔪᐊᑦ

	 ᐱᒻᒪᕆᐅᔪᑦ	ᐱᕙᓪᓕᐊᔾᔪᑎᖃᕐᓂᕐᒧᑦ	ᐱᖁᑎᕐᔪᐊᑦ

	 ᐱᐅᖅᓱᐊᕐᓂᕐᒧᑦ	ᐱᕙᓪᓕᐊᔾᔪᑎᒃᓴᓂᒃ	ᐱᖁᑎᕐᔪᐊᑦ

	 ᐃᓅᓯᕐᓄᑦ	ᐃᓕᖅᑯᓯᕐᒧᓪᓗ	ᑐᕌᖓᔪᓂᒃ	ᐱᖁᑎᕐᔪᐊᑦ

ᐱᔾᔪᑎᖏᑦ



ᕿᑭᖅᑕᓂ	ᐃᓄᐃᑦ	ᑲᑐᔾᔨᖃᑎᒌᖏᑦ		(ᕿᑭᖅᑕᓃᒃᑯᑦ)	ᑕᑯᓐᓇᓐᖑᐊᖅᑐᑦ	ᐅᑭᐅᖅᑕᖅᑐᒧᑦ	ᑐᕌᖓᔪᒥᒃ	
ᐊᑐᐊᒐᖓ	ᐃᓗᓕᖃᕐᓂᖓᓂᒃ	ᐃᓄᐃᑦ	ᖃᐅᔨᒪᔭᑐᖃᖏᓐᓂᓐᖔᖅᑐᓂᒃ,	ᐱᓕᕆᐊᖑᔪᓄᑦ	
ᒪᒥᓴᕐᓂᕐᒥᒃ	ᐊᒻᒪ	ᓴᐃᒻᒪᖃᒌᖕᓂᕐᒥᓗ	ᑕᒻᒪᕈᑕᐅᓚᐅᖅᑐᓂᑦ	ᐊᑕᐅᑦᓯᒃᑯᓪᓗ	ᓯᕗᓂᒃᓴᒥᒃ	
ᒪᑭᒪᐃᓐᓇᕈᓐᓇᖅᑐᓂᒃ	ᐱᕙᓪᓕᐊᒍᑎᒃᓴᓂ.		ᑕᐃᒫᒃ	ᑐᕌᒐᖃᖅᐸᑦ	ᑐᓐᖓᕕᓕᐅᕈᓐᓇᖅᑐᖅ	
ᐃᓅᓯᕐᓄᑦ	ᐱᕙᓪᓕᐊᓂᕐᓄᓗ	ᖃᓄᐃᓐᖏᓐᓂᓴᐅᔾᔪᑎᓂᒃ	ᐃᓄᖕᓄᑦ	ᑭᖑᕚᕇᓄᓗ		ᕿᑭᖅᑕᓂ	
ᓄᓇᓕᖕᓂᑦ
  
ᕿᑭᖅᑕᓃᒃᑯᑦ	ᑕᑯᓐᓇᓐᖑᐊᖅᑕᖓ	ᑲᔪᓯᒍᓐᓇᖅᑐᖅ	ᑭᓯᐊᓂ	ᓄᑖᒥᒃ	ᐊᑐᐊᒐᓕᐅᖅᑐᖃᖅᐸᑦ	
ᓇᓗᓇᐃᖅᓯᓯᒪᓂᐊᖅᑐᒥᒃ	ᐊᑯᓂᐅᔪᒥᒃ	ᐃᓚᐃᓐᓈᖅᑕᐅᖃᑦᑕᖅᓯᒪᑎᓪᓗᒋᑦ	ᐃᓄᐃᑦ	ᐊᒻᒪ	
ᓄᓇᖃᖅᑐᑐᖃᐅᓐᖏᑦᑐᓂᑦ	ᑲᓇᑕᒥ.	ᑕᐃᒪᓐᓇ	ᐋᖅᑭᒃᓯᒪᑉᐸᑦ,	ᑲᔪᓯᑎᑕᐅᓗᓂ	ᒐᕙᒪᐅᔪᓕᒫᓄᑦ,	
ᐊᑯᓂᐅᓂᐊᖅᑐᒥᒃ	ᖃᓄᖅᑑᕈᑎᒋᔭᐅᔪᓐᓇᖅᑐᖅ	ᒪᑭᒪᐃᓐᓇᕐᓂᐊᖅᑐᓂ	ᐱᕙᓪᓕᐊᔾᔪᑎᒃᓂ.	

ᐃᓚᒋᓗᒍᑦ	ᐊᑐᐊᒐᐅᑉ,	ᐊᑯᓂᐊᖅᑐᒧᑦ,	ᓈᒻᒪᓐᓂᐊᖅᑐᓂᒃ,	ᐋᖅᑭᐅᒪᑎᑕᐅᖏᓐᓇᕐᓂᐊᖅᑐᓂᓗ	
ᑮᓇᐅᔭᓂᒃ	ᐱᒻᒪᕆᐅᔪᑦ	ᐱᕙᓪᓕᐊᑎᑦᑎᓂᕐᒧᑦ	ᐊᒻᒪ	ᐃᓅᓯᕐᓂᓗ	ᐱᕙᓪᓕᐊᔾᔪᑎᒃᓴᓂ	ᕿᑭᖅᑕᓂ	
ᓄᓇᓕᖕᓂ.		ᐃᓄᐃᑦ	ᐊᑐᕈᒪᒍᓐᓃᖅᑐᑦ	ᑮᓇᐅᔭᐃᑦ	ᖃᓄᐃᓕᖓᖃᑦᑕᖅᓯᒪᓂᖏᓐᓂᒃ	
ᓈᒻᒪᓗᐊᖃᑦᑕᖅᓯᒪᓐᖏᑎᓪᓗᒋᑦ	ᐋᖅᑭᐅᒪᐃᓐᓇᕋᔭᖅᑐᓂᒃ	ᑮᓇᐅᔭᖃᖅᑎᑕᐅᖃᑦᑕᕐᓂᕐᒥᒃ	
ᐱᓕᕆᓂᖅᓴᐅᑎᓪᓗᒋᑦ	ᑐᑭᒧᐊᒍᑎᒃᓴᓂ	ᐸᕐᓇᐃᓂᕐᒥᒃ.		ᐊᑐᖅᑕᐅᖃᑦᑕᖅᓯᒪᔪᑦ	ᕿᓚᒻᒥᐅᔪᒥᒃ	
ᑮᓇᐅᔭᖃᖅᑎᑕᐅᑲᐃᓐᓇᖃᑦᑕᕐᓂᖅ	ᐅᕝᕙᓘᓐᓃᑦ	ᑐᓂᕐᕈᓯᖅᑕᐅᓂᒃᑯᑦ	ᑮᓇᐅᔭᖃᖅᑎᑕᐅᖃᑦᑕᕐᓂᓗ	
ᑲᔪᓯᑦᐊᖃᑦᑕᖅᓯᒪᓐᖏᑦᑐᑦ.	

ᐊᑯᓂᐅᓗᐊᖅᑐᒥᒃ	ᐊᑐᕚ	ᑐᑭᑖᖅᑎᑦᑎᖃᑦᑕᖅᓯᒪᖕᒪᑦ	ᐅᑭᐅᖅᑕᖅᑑᑉ	ᒥᒃᓵᓄᑦ	
ᐃᖅᑲᓇᐃᔭᖅᑎᒋᔭᖏᓐᓄᑐᐃᓐᓇᖅ	ᑐᑭᓯᒋᐊᕋᓱᖃᑦᑕᓐᖏᖦᖢᑎᒃ	ᐃᓄᐃᑦ	ᑎᒥᖁᑎᖏᓐᓂᒃ	
ᐅᑭᐅᖅᑕᖅᑐᒥ.		ᕿᑭᖅᑕᓃᒃᑯᑦ	ᐅᒃᐱᕆᔭᖃᖅᑐᑦ	ᑲᔪᓯᑦᑎᐊᕐᓂᐊᖅᐸᑦ	ᐊᒻᒪᓗ	
ᐋᖅᑭᐅᒪᑦᑎᐊᕐᓗᓂ,	ᓯᕗᓂᕐᒥᒃ	ᐊᑐᐊᒐᒃᓴᐃᑦ	ᐊᒻᒪᓗ	ᖃᓄᐃᓕᐅᕆᐊᕈᑎᒃᓴᐃᓪᓗ	ᐅᑭᐅᖅᑕᖅᑐᒧᑦ	
ᓯᕗᒧᐊᕈᑎᒋᔭᐅᖁᓪᓗᒋᑦ	ᑲᑐᔾᔨᖃᑎᖃᕐᓗᑎᒃ	ᐃᓄᖕᓂ	ᒐᕙᒪᐅᔪᓕᒫᒧᑦ	ᐱᓕᕆᐊᖑᓗᓂ.		
ᑕᒪᓐᓇ	ᑐᑭᖃᖅᑐᖅ	ᐋᖅᑭᒋᐊᖅᑕᐅᓗᓂ	ᐊᑐᐊᒐᖅ	ᐊᒻᒪᓗ	ᑮᓇᐅᔭᐃᓪᓗ	ᐋᖅᑭᐅᒪᓗᑎᒃ	
ᐱᕈᕈᑕᐅᒍᑕᐅᓂᐊᖅᑐᓂᒃ	ᐊᒻᒪᓗ	ᐱᔪᓐᓇᕐᓂᖅᑖᖅᑎᑦᑎᓂᐊᖅᑐᒥᓪᓗ	ᐃᖅᑲᓇᐃᔭᕈᓐᓇᕐᓂᐊᖅᑐᓂᒃ	
ᑕᐃᒫ	ᐱᕙᓪᓕᐊᓂᖅ	ᑲᔪᓯᑦᑎᐊᕈᓐᓇᕐᓂᐊᖅᑐᖅ.

ᕿᑭᖅᑕᓃᒃᑯᑦ ᑕᑯᓐᓇᓐᖑᐊᖅᑕᖓᓂ 
ᓄᑖᓐᖑᕆᐊᖅᑕᐅᓂᖓᓄᑦ ᐅᑭᐅᖅᑕᖅᑐᒧᑦ ᑐᕌᖓᔪᑦ 
ᐅᑭᐅᖅᑕᖅᑐᒥ ᐊᑐᐊᒐᐅᑉ ᐋᖅᑭᐅᒪᓂᕆᓂᐊᖅᑕᖓ

“ᐱᒻᒪᕆᐅᒐᓱᒋᒐᒃᑯ	ᒫᓐᓇ	ᐃᒻᒥᓂᒃ	ᐃᖅᑲᐃᑎᖃᑦᑕᕐᓗᑕ	ᐊᑯᓂᐅᓗᐊᖅᑐᒥᒃ	
ᑕᑯᓐᓇᖑᐊᓕᐅᖅᑕᐅᔪᑦ,	ᐸᕐᓇᐅᑎᓕᐅᖅᑕᐅᔪᑦ,	ᑐᑭᒧᐊᕈᑎᒃᓴᓕᐅᖅᑕᐅᔪᑦ	
ᐋᖅᑭᒃᑕᐅᖃᑦᑕᖅᑐᓄᑦ	“ᐅᑭᐅᖅᑕᖅᑐᒧᑦ’	‘ᐅᑭᐅᖅᑕᖅᑐᕐᒥᐅᑦ	
ᐃᓚᒋᔭᐅᖃᑦᑕᖅᓯᒪᓐᖏᖦᖢᑎᒃ”

3 ᕿᑭᖅᑕᓂ	ᐃᓄᐃᑦ	ᑲᑐᔾᔨᖃᑎᒌᖏᑦ



ᑭᖑᓂᐊᓂ	ᑭᖑᓪᓕᖅᐹᖑᓂᐊᖅᑐᒥᒃ	
ᒐᕙᒪᑐᖃᒃᑯᑦ	ᓂᕈᐊᕐᓂᕆᓚᐅᖅᑕᖓᓂᑦ,	
ᒐᕙᒪᑐᖃᒃᑯᑦ	ᓯᕗᒃᑲᐃᔨᖃᖅᖢᑎᒃ	
ᔭᔅᑎᓐ	ᑐᕉᑐᒥ,	ᐱᓕᕆᓯᒪᔪᑦ	
ᐃᖅᑲᓇᐃᔭᖃᑎᒌᒃᑲᓐᓂᕈᓐᓇᕐᓗᑎᒃ.		
ᐃᓕᑕᖅᓯᓯᒪᔪᒍᑦ	ᑕᒪᓐᓇ	
ᑐᓐᖓᕕᓕᐅᖅᑕᐅᕙᓪᓕᐊᔪᖅ	ᐱ	ᒻᒪᕆᐅᓂᐊᕐᒪᑦ	
ᐱᐅᓯᒋᐊᕈᑎᒋᔭᐅᓗᓂ	ᐃᓅᓯᕆᔭᐅᔪᓂᒃ	
ᐃᓄᖕᓂ,	ᑕᒪᓐᓇᓗ	ᐱᓕᕆᐊᖑᒋᐊᖃᖅᖢᓂ	
ᒪᑐᐃᖓᓯᒪᑦᑎᐊᕐᓗᑎᒃ	ᐊᒻᒪ	ᑲᔪᓯᓯᒪᔪᒥᒃ	
ᐅᖃᖃᑎᒌᕙᓪᓗᑎᒃ	ᑐᓐᖓᕕᒋᔭᐅᓗᑎᒃ	
ᐱᔭᕆᑐᔪᓂᒃ	ᒐᕙᒪᓕᕆᔾᔪᑎᒋᔭᐅᔪᓂᒃ	
ᐊᒻᒪᓗ	ᐊᑐᐊᒐᓕᐅᖅᑕᐅᕙᑦᑐᑦ	
ᐃᓱᒪᓕᐅᖅᑕᐅᓯᒪᓐᖏᑦᑐᓂᒃ		ᐃᓚᒋᓗᒋᑦ	
ᐱᓕᕆᐊᖑᓂᐊᖅᑐᑦ	ᐅᑭᐅᖅᑕᖅᑐᒧᑦ	
ᐊᑐᐊᒐᖓ	ᐋᖅᑭᐅᒪᓂᐊᕐᓗᓂ	
ᒐᕙᒪᑐᖃᒃᑯᑦ	ᐱᓂᐊᕐᓂᕆᓯᒪᔭᖏᓐᓂᒃ	
ᓴᐃᒻᒪᖃᑎᒌᖃᑎᖃᕈᒪᓪᓗᑎᒃ	
ᑎᑎᕋᕆᐊᕐᖓᖅᑕᐅᓯᒪᓕᖅᑐᖅ.
  
ᑖᓐᓇ	ᐅᑭᐅᖅᑕᖅᑐᒧᑦ	ᐊᑐᐊᒐᖓ	
ᑐᓐᖓᕕᖓ	ᐃᓚᒋᔭᐅᓗᑎᒃ	ᒐᕙᒪᐅᔪᓕᒫᒧᑦ	
ᑐᕌᒐᖃᕐᓂ	ᐱᕕᖃᖅᑎᑦᑎᓯᒪᔪᖅ	ᐃᓄᖕᓂ	
ᐅᖃᖃᑎᖃᕈᓐᓇᕐᓂᕐᒥᒃ	ᓵᓐᖓᔭᐅᓪᓗᑎᒃ	
ᒥᓂᔅᑕᐅᑎᑦ	ᓯᕗᓪᓕᐅᑎᒍᒪᒪᔭᖏᑦ	ᐱᓪᓗᒋᑦ.

ᐃᓄᐃᓪᓗ-ᑯᐃᓐᑯᓪᓗ	ᑲᑐᔾᔨᖃᑎᒌᖕᓂᖏᓐᓄᑦ,	
ᐃᓕᓴᖅᓯᓯᒪᓂᐊᖅᑐᒥᒃ	ᐃᒫᒃ:	

“…ᐃᓘᓐᓇᖏᓐᓂᒃ	ᐊᒻᒪᓗ	ᐊᔾᔨᒌᑎᑦᑎᓂᒃᑯᓪᓗ	
ᐊᑐᓕᖅᑎᑦᑎᓗᓯ	ᐱᓕᕆᐊᒃᓴᔅᓯᓐᓂ	
ᐊᒻᒪᓗ	ᑐᕌᒐᕆᔭᐅᔪᓄᓪᓗ	ᓄᓇᑖᕐᓂᕐᒧᑦ	
ᐊᖏᕈᑎᓂ	ᑐᓐᖓᕕᒋᔭᐅᓗᑎᒃ	ᐃᓄᐃᑦ	
ᐱᕙᓪᓕᐊᔾᔪᑎᒃᓴᖏᓐᓂᒃ	ᐃᑲᔪᕐᓂᖃᕐᓂᐊᖅᑐᓂᒃ	
ᑲᓇᑕᒥᐅᓕᒫᓂ”

ᕿᑭᖅᑕᓃᒃᑯᑦ	ᐅᒃᐱᕈᓱᒃᑐᑦ	ᑖᓐᓇ	
ᐅᑭᐅᖅᑕᖅᑐᒧᑦ	ᐊᑐᐊᒐᒃᓴᖅ	ᐃᓗᓕᖏᑦ	
ᐋᖅᑭᐅᒪᓗᑎᒃ	ᐱᕙᓪᓕᐊᒍᑎᒋᔭᐅᓗᑎᒃ	
ᑲᔪᓯᒍᑎᒋᔭᐅᓯᒪᔪᓄᑦ	ᐃᓄᖕᓄᑦ	ᐊᒻᒪ	
ᒐᕙᒪᑐᖃᒃᑯᓐᓄᑦ	ᐅᓪᓗᒥᒧᑦ	ᐊᖅᑯᑎᒋᓪᓗᒍ	
ᐃᓄᐃᑦᓗ-ᑯᐃᓐᓗ	ᑲᑐᔾᔨᓪᓗᑎᒃ	
ᑲᑎᒪᔨᕋᓛᖏᑦᑎᒍᑦ.	

ᑐᑭᓯᒋᐊᕈᑏᑦ ᐅᑭᐅᖅᑕᖅᑐᒥ ᐊᑐᐊᒐᐅᑉ 
ᐋᖅᑭᐅᒪᓂᕆᓂᐊᖅᑕᖓ

4 ᕿᑭᖅᑕᓂ	ᐃᓄᐃᑦ	ᑲᑐᔾᔨᖃᑎᒌᖏᑦ



ᖃᓄᐃᓕᐅᕆᐊᕈᑎᑦ  ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᒃᓵᓄᑦ 
ᕿᑭᖅᑕᓃᒃᑯᓐᓄᑦ,	ᐋᖅᑭᒋᐊᖅᓯᒪᔪᒥᒃ	ᐊᑐᐊᒐᖃᕐᓂᖅ	ᑲᔪᓯᑎᑦᑎᒍᑕᐅᓂᐊᖅᑐᒥᒃ	ᓴᐃᒻᒪᖃᑎᒌᖕᓂᕐᒥᒃ	
ᖃᓄᐃᓕᐅᕆᐊᖅᑕᐅᒋᐊᖃᕐᒪᑕ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᓂᐊᖅᑏᑦ	ᐱᓕᕆᐊᖏᑦ.		ᑕᐃᒪᐃᒻᒪᑦ	ᑐᑭᖃᖅᑐᑦ	ᑖᒃᑯᐊ	
ᒐᕙᒪᑐᖃᒃᑯᑦ:	

• ᓇᓗᓇᐃᖅᓯᓗᑎᒃ	ᓇᓗᓇᐃᖅᑕᐅᓯᒪᔪᓂᒃ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᐊᖅᑎᒃᑯᑦ		

• ᐃᓕᓴᖅᓯᓗᑎᒃ	ᑭᖑᕚᕇᓄᑦ	ᖁᒃᓴᓪᓗᒍᑎᒋᔭᐅᓯᒪᔪᓂᒃ	ᑕᒻᒪᕈᑎᒋᔭᐅᓚᐅᖅᑐᓂᑦ		

• ᒪᒥᐊᓪᓗᑎᒃ	ᕿᑭᖅᑕᓂ	ᐃᓄᖁᑎᒋᔭᐅᔪᓄᑦ	ᒐᕙᒪᒃᑯᑦ	ᖃᓄᐃᓕᐅᕐᓂᕆᓚᐅᖅᑕᖏᓐᓂᑦ	1950ᓂᑦ	1975ᒧᑦ	

• ᐊᑐᓕᖅᑎᑦᑎᓗᑎᒃ	ᐊᑐᓕᖁᔭᐅᓯᒪᔪᓂᒃ	ᓇᓗᓇᐃᔭᖅᑕᐅᓯᒪᔪᓂᒃ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᓂᐊᖅᑏᑦ	
ᐅᓂᒃᑳᓕᐊᖏᓐᓂᑦ	

ᓄᑖᓐᖑᕆᐊᖅᓯᒪᔪᒥᒃ ᐊᑐᐊᒐᐅᑉ ᑐᓐᖓᕕᒋᓂᐊᖅᑕᖏᓐᓂᒃ ᐊᒻᒪᓗ ᑮᓇᐅᔭᐃᑦ ᖃᓄᐃᓕᖓᓂᐊᕐᓂᖏᓐᓂᒃ   
ᕿᑭᖅᑕᓃᒃᑯᑦ	ᐅᒃᐱᕆᔭᖃᖅᑐᖅ	ᑲᔪᓯᑦᑎᐊᕐᓂᐊᖅᐸᑦ	ᐊᒻᒪᓗ	ᑐᑭᒧᐊᒍᑎᒃᓴᓕᐅᖅᑕᐅᓯᒪᓗᑎᓪᓗ,	ᓯᕗᓂᕐᒥᒃ	
ᐊᑐᐊᒐᓕᐅᖅᑕᐅᓂᐊᖅᑐᑦ	ᐊᒻᒪᓗ	ᖃᓄᐃᓕᐅᕆᐊᕈᑎᓕᐅᖅᑕᐅᓂᐊᖅᑐᓪᓗ	ᐅᑭᐅᖅᑕᖅᑐᒧᑦ	ᑲᑐᔾᔭᐅᓯᒪᒋᐊᖃᖅᑐᖅ	
ᐃᓄᖕᓂ	ᒐᕙᒪᐅᔪᓕᒫᓄᑦ	ᐱᓕᕆᐊᖑᓯᒪᓗᓂ. 

• ᓄᑖᓐᖑᕆᐊᖅᑕᐅᓯᒪᔪᒥᒃ ᐊᑐᐊᒐᐅᑉ ᖃᓄᐃᓕᖓᓂᐊᕐᓂᖓ:	ᐱᓕᕆᐊᖑᓗᓂ	ᐃᓘᓐᓇᖏᓐᓄᑦ	
ᒐᕙᒪᐅᔪᒧᑦ	ᑐᑭᓯᒋᐊᕐᕕᐅᑦᑎᐊᕐᓗᑎ	ᐃᓚᒋᔭᐅᓗᑎᓪᓗ	ᐃᓄᐃᑦ	ᑎᒥᖁᑎᖏᑦ	

• ᓄᑖᓐᖑᕆᐊᖅᑕᐅᓯᒪᔪᓂᒃ ᑮᓇᐅᔭᐃᑦ ᐋᖅᑭᐅᒪᓂᕆᓂᐊᖅᑕᖏᑦ:	ᐊᑯᓂᐅᓂᐊᖅᑐᒧᑦ,	ᓇᒻᒪᓐᓂᐊᖅᑐᓂᒃ	
ᐊᒻᒪᓗ	ᐋᖅᑭᐅᒪᐃᓐᓇᕈᓐᓇᕐᓂᐊᖅᑐᓂᓗ	ᑮᓇᐅᔭᖃᖅᑎᑦᑎᓂᖅ

ᑮᓇᐅᔭᓂᒃ ᐊᑐᕐᓂᖅ ᐱᒻᒪᕆᐅᔪᓂᒃ ᐱᕙᓪᓕᐊᔾᔪᑎᒃᓴᕆᔭᐅᔪᓐᓇᖅᑐᓂᒃ ᐱᖁᑎᓂ    
ᕿᑭᖅᑕᓂ	ᐅᒃᐱᕆᔭᖃᖅᑐᑦ	ᐱᒻᒪᕆᐅᓪᓗᓂ	ᐱᓕᕆᐊᖑᓂᖏᓐᓂᒃ	ᐱᖁᑎᓂᒃ	ᐱᑕᖃᓐᖏᓈᕐᓂᐅᔪᓂᒃ	ᓄᓇᕗᒥ	
ᐊᒻᒪᓗ	ᑲᓇᑕᒥ	ᐊᒻᒪᓗ	ᑐᓂᓯᓗᑎᒃ	ᐱᕈᕈᑎᒃᓴᕆᔭᐅᔪᓐᓇᕐᓂᐊᖅᑐᓂᒃ	ᐱᕙᓪᓕᐊᓂᕐᒥᒃ	ᒪᑭᒪᐃᓐᓇᕐᓂᐊᖅᑐᓂᒃ	
ᐱᓕᕆᐊᓂ.

• ᐱᒻᒪᕆᐅᔪᑦ ᐱᖁᑎᑦ:	ᐃᑎᔪᒥᒃ	ᑐᓚᑦᑕᕐᕕᑦ,	ᒥᕝᕕᓕᐅᕐᓂᖅ/ᐅᑕᖅᑭᕕᓕᐅᕐᓂᖅ,	ᑐᓴᐅᒪᖃᑦᑕᐅᑎᔾᔪᑎᓕᕆᓂᖅ,	
ᐃᒪᒃᑯᑦ	ᐃᑯᒻᒪᓕᐅᕈᑎᒃᓴᓂ

ᑮᓇᐅᔭᖃᖅᑎᑦᑎᓗᑎᒃ ᐱᐅᓱᐊᕐᓂᐅᑉ ᒥᒃᓵᓄᑦ ᐱᕙᓪᓕᐊᔾᔪᑎᒃᓴᓂ   
ᕿᑭᖅᑕᓃᒃᑯᑦ	ᐱᑕᖃᕆᐊᖃᕋᓱᒋᔪᑦ	ᑮᓇᐅᔭᓂᒃ	ᐊᒻᒪᓗ	ᐱᖁᑎᕐᔪᐊᓂᒃ	ᐃᑲᔪᕐᓂᐊᖅᑐᓄᑦ	ᐱᐅᖅᓱᐊᕐᓂᕐᒧᑦ	ᐊᒻᒪᓗ	
ᓂᕿᖃᑦᑎᐊᕆᐊᖃᕐᓂᕐᒥᒃ	

• ᐱᐅᖅᓱᐊᕐᓂᕐᒧᑦ ᐱᕙᓪᓕᐊᔾᔪᑎᒃᓴᓂᒃ ᐱᖁᑎᕐᔪᐊᑦ:	ᒥᑭᔪᓄᑦ	ᐅᒥᐊᓗᖕᓂᑦ	ᑐᓚᑦᑕᕐᕕᒃᓴᑦ,	ᓂᕿᓕᕆᕝᕕᓂᒃ,	
ᐊᑕᐅᓯᐅᓐᖏᑦᑐᒥᒃ	ᐊᑐᕐᕕᐅᔪᓐᓇᖅᑐᓂᒃ	ᐃᓪᓗᓂᒃ,	ᐃᓕᓐᓂᐊᕐᕕᒃᓴᓂ	

• ᐱᔪᓐᓇᕐᓂᖃᑦᑎᐊᖅᑐᓂᒃ ᐃᖅᑲᓇᐃᔭᕈᓐᓇᖅᑐᓂ ᐱᑕᖃᕐᓂᖅ:	ᑮᓇᐅᔭᓂᒃ	ᐊᑐᕐᓗᓂᒃ	ᐃᓕᓐᓂᐊᕐᓂᕐᒧᑦ	
ᐃᖅᑲᓇᐃᔮᒃᓴᓄᓪᓗ

ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᑐᕌᖓᔪᓂᒃ ᐱᖁᑎᑦ ᐃᑲᔪᕈᓐᓇᕐᓂᐊᖅᑐᓂᒃ ᓴᐃᒻᒪᖃᑎᒌᖕᓂᕐᒥᒃ 
ᐃᓚᒋᓪᓗᒍ	ᐱᖁᑎᕐᔪᐊᓂᒃ	ᐃᑲᔪᕐᓂᐊᖅᑐᓂᒃ	ᐱᐅᖅᓱᐊᕐᓂᕐᒧᑦ	ᐱᕙᓪᓕᐊᔾᔪᑎᒃᓴᓂ,	ᐃᓄᐃᑦ	
ᑮᓇᐅᔭᖃᖅᑎᑕᐅᒋᐊᖃᕐᓂᐊᖅᑐᖅ	ᐃᓅᓯᕐᓄᑦ	ᐃᓕᖅᑯᓯᕐᒧᓪᓗ	ᑐᕌᖓᔪᓂᒃ	ᐱᖁᑎᓂᒃ	ᒪᓕᓐᓂᐊᖅᑐᓂᒃ	
ᐱᓕᕆᐊᒃᓴᕆᔭᐅᔪᓂᒃ	ᓄᓇᕗᒥ	ᐊᖏᕈᑎᐊᓂ,	ᓴᓐᖏᓕᒋᐊᖅᑎᑦᑎᔪᒥᒃ,	ᐱᔪᓐᓇᕐᓂᖅᑖᖅᑎᑦᑎᔪᓂᒃ	ᐃᓄᐃᑦ	
ᓄᓇᖁᑎᖏᓐᓂᒃ	ᐊᒻᒪᓗ	ᐃᒃᐱᒍᓱᖕᓂᐊᖅᑐᓂᒃ	ᐃᓄᐃᑦ	ᖃᐅᔨᒪᔭᑐᖃᖏᓐᓂᒃ.

ᐃᓗᓕᖏᑦ ᐃᓚᖏᑦ ᑐᒃᓯᕋᖅᑕᐅᓯᒪᔪᓂᒃ 
ᖃᓄᐃᓕᐅᕆᐊᖁᔭᐅᓯᒪᔪᓂᒃ ᐊᒻᒪᓗ ᑮᓇᐅᔭᖃᖅᑎᑦᑎᑦᑎᐊᕐᓗᓂ 
ᐅᑭᐅᖅᑕᖅᑐᒥ ᐊᑐᐊᒐᐅᑉ ᐋᖅᑭᐅᒪᓂᕆᓂᐊᖅᑕᖓ

ᕿᑭᖅᑕᓃᒃᑯᓐᓄᑦ	ᓄᑖᖑᕆᐊᖅᑕᐅᓯᒪᔪᒥᒃ	ᐅᑭᐅᖅᑕᖅᑐᒧᑦ	ᐊᑐᐊᒐᖃᕐᓂᖅ	ᐃᓗᓕᖃᕐᓂᐊᖅᑐᒥᒃ	
ᓴᐃᒻᒪᖃᑎᒌᖕᓂᕐᒥᒃ	ᑲᔪᓯᒍᓐᓇᖅᑐᖅ	ᑭᓯᐊᓂ	ᐊᑐᓕᖅᑎᑕᐅᑉᐸᑦ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᐊᖅᑏᑦ	
25ᖑᔪᓂᒃ	ᐊᑐᓕᖁᔭᐅᓯᒪᔪᓂᒃ	ᖃᓄᐃᓕᐅᕆᐊᖅᑕᐅᓗᑎᒃ.
  
ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᐊᓂᖅᑏᑦ		ᑭᖑᓪᓕᖅᐹᖅᓯᐅᑎᖓᓂᒃ	ᐅᓂᒃᑳᓕᐊᖏᑦ:	ᓴᐃᒻᒪᖃᑎᒌᖕᓂᖅ,	
ᐅᓂᒃᑳᓕᐊᖑᓯᒪᔪᖅ	ᒐᕙᒪᑐᖃᒃᑯᑦ	ᖃᓄᐃᓕᐅᕐᓂᕆᖃᑦᑕᓚᐅᖅᓯᒪᔭᖏᓐᓂᒃ	ᐃᓄᖕᓄᑦ	ᕿᑭᖅᑕᓂ	
1950ᓂ	1975ᒧᑦ.		ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᓂᐊᖅᑏᑦ	ᐅᓂᒃᑳᖏᑦ	ᐃᓗᓕᖃᖅᑐᑦ	ᐊᒥᓱᓄᑦ	
ᐊᕐᕌᒍᓂ	ᐊᐱᖅᓱᖅᑕᐅᓚᐅᖅᑐᓂᒃ,	ᐅᓐᓂᕐᓗᒃᓴᓚᐅᖅᑐᓂᒃ	ᐊᒻᒪᓗ	ᐱᑐᖃᓂᒃ	ᐸᐃᑉᐹᓂ	
ᖃᐅᔨᓴᖅᑕᐅᓯᒪᔪᓂᒃ	ᐊᑐᖅᑕᐅᕙᓚᐅᖅᑐᓄᑦ	ᐃᓄᖕᓄᑦ	ᕿᑭᖅᑕᓂ	ᓄᓇᓕᖕᓂ.		

ᐃᓄᐃᑦ	ᓇᖕᒥᓂᖅ	ᐊᑐᓚᐅᖅᑕᒥᖕᓂᑦ	ᐅᖃᐅᓯᖃᖃᑦᑕᓚᐅᖅᑐᑦ	ᓅᑕᐅᔪᕕᓂᐅᑎᓪᓗᒋᑦ,	
ᕿᑐᕐᖓᕆᔭᐅᔪᑦ	ᑎᒍᔭᐅᕙᓪᓕᐊᓪᓗᑎᒃ,	ᕿᒻᒦᔭᖅᑕᐅᓪᓗᑎᒃ,	ᐃᓚᒌᓪᓗ	ᐊᕕᑕᐅᕙᒃᖢᑎᒃ	
ᐋᓐᓂᐊᖃᖅᑕᐃᓕᔾᔪᑎᖃᑦᑎᐊᓐᖏᓐᓂᑯᐊᓄᑦ,	ᓅᑕᐅᓪᓗᑎᒃ	ᓄᓇᒥᑦ,	ᐊᒻᒪᓗ	
ᐃᓕᓐᓂᐊᕆᐊᖅᑎᑕᐅᕙᓚᐅᕐᓂᖏᓐᓂᒃ.	

ᑖᓐᓇ	ᐅᓂᒃᑳᓕᐊᖅ	ᐃᓕᓴᖅᓯᓯᒪᒻᒥᔪᖅ	ᐃᓄᐃᑦ	ᐅᓪᓗᒥ	ᓱᓕ	ᐊᒃᑐᖅᑕᐅᓯᒪᖕᒪᑕ	
ᑕᒻᒪᕈᑎᒋᔭᐅᓚᐅᖅᑐᓂᑦ	ᖃᓪᓗᓈᑦ	ᐊᑐᐊᒐᖏᓐᓂᒃ	ᐱᓕᕆᐊᖏᓐᓂᒃ	ᐊᑐᖅᑕᐅᔪᑦ	ᓱᓕ	ᒐᕙᒪᒃᑯᑦ	
ᖃᓄᐃᓕᐅᕈᓯᖏᑦ.	

ᐃᓄᐃᑦ	ᓯᕗᒧᐊᕈᑎᖃᕈᒪᔪᑦ	ᐊᑐᓕᖅᑎᑕᐅᓗᑎᒃ	ᑖᒃᑯᐊ	25ᖑᔪᑦ	ᐊᑐᓕᖁᔭᐅᓯᒪᔪᑦ	
ᖃᓄᐃᓕᐅᕆᐊᖅᑕᐅᒋᐊᖃᖅᑐᓂᒃ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᐊᖅᑏᑦ	ᐅᓂᒃᑳᖏᓐᓂᒃ.		ᑖᒃᑯᐊ	
ᐊᑐᓕᖁᔭᐅᓯᒪᔪᑦ	ᑎᓴᒪᐅᓕᖓᔪᒃᑯᑦ	ᐋᖅᑭᒃᑕᐅᓯᒪᔪᓐᓇᖅᖢᑎᒃ:

•	 ᓇᓗᓇᐃᖅᓯᓂᖅ	ᐊᒻᒪ	ᒪᒥᓴᖅᐸᓪᓕᐊᓂᖅ	ᑕᒻᒪᕈᑎᒋᔭᐅᓯᒪᔪᓂᒃ	ᐅᐊᑦᑎᐊᕈ	

•	 ᓴᓐᖏᓕᒋᐊᖅᑎᑕᐅᓂᖓ	ᐃᓄᐃᑦ	ᐊᐅᓚᑦᑎᔪᓐᓇᕐᓂᖏᓐᓂᒃ		

•	 ᓴᓐᖏᓕᕆᐊᖅᑕᐅᓗᓂ	ᐃᓄᐃᑦ	ᐃᓕᖅᑯᓯᖓ	

•	 ᖃᓄᐃᓐᖏᑦᑎᐊᖅᑐᓂᒃ	ᓄᓇᓕᓕᐅᕐᓂᖅ		

ᐅᓪᓗᒥᒧᑦ,	ᒐᕙᒪᑐᖃᒃᑯᑦ	ᑭᐅᔾᔪᑎᖃᓪᓚᕆᒃᓯᒪᓐᖏᒻᒪᑕ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᐊᖅᑏᑦ	
ᖃᐅᔨᓚᐅᖅᑕᖏᓐᓂᒃ.		ᕿᑭᖅᑕᓃᒃᑯᑦ	ᐅᒃᐱᕆᔭᖃᖅᑐᖅ	ᐱᒻᒪᕆᐅᒐᓱᒋᓪᓗᑎᒃ	
ᐅᖃᖃᑎᒌᒃᐸᓪᓕᐊᓗᑎᒃ	ᖃᐅᔨᒪᔭᐅᓯᒪᔪᓂᒃ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᐊᖅᑎᒃᑯᑦ	ᐱᓕᕆᐊᖏᓐᓂᒃ.
 
ᕿᑭᖅᑕᓃᒃᑯᑦ	ᑐᒃᓯᕋᖅᑐᑦ	ᑖᒃᑯᐊ	ᒐᕙᒪᑐᖃᒃᑯᑦ	ᓇᓗᓇᐃᖅᓯᓗᑎᒃ	ᖃᐅᔨᒪᔭᐅᓯᒪᔪᓂᒃ	
ᐃᓗᓕᖏᓐᓂᒃ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᓂᐊᖅᑏᑦ	ᐱᓕᕆᐊᖏᓐᓂᒃ	ᐃᓚᒋᓗᒍ	ᐃᓕᓴᖅᓯᓂᕐᒥᒃ	
ᑭᖑᕚᕇᓄᑦ	ᖁᒃᓴᓪᓚᕈᑎᒋᔭᐅᓯᒪᔪᓂᒃ	ᑕᒻᒪᕈᑎᒋᔭᐅᓯᒪᔪᓂᑦ.		ᕿᑭᖅᑕᓃᒃᑯᑦ		ᒥᒪᒥᐊᖁᔨᓯᒪᖕᒥᔪᑦ	
ᐊᒻᒪᓗ	ᓇᓗᓇᐃᖅᓯᓯᒪᓪᓗᑎᒃ	ᑮᓇᐅᔭᖃᖅᑎᑦᑎᓗᑎᒃ	ᐃᑲᔫᑕᐅᓂᐊᖅᑐᓂᒃ	ᐊᑐᓕᖅᑎᑕᐅᓂᕆᔭᖏᑦ	
ᐊᑐᓕᖁᔭᐅᓯᒪᔪᓂᒃ	ᓇᓗᓇᐃᔭᖅᑕᐅᓯᒪᔪᓂᒃ	ᕿᑭᖅᑕᓂ	ᓱᓕᔪᒥᒃ	ᑭᓪᓕᓯᓂᐊᖅᑏᑦ	
ᐅᓂᒃᑳᓕᐊᖏᓐᓂᑦ.	

ᖃᓄᐃᓕᐅᕆᐊᖅᑕᐅᓂᖏᑦ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ  ᐱᓕᕆᐊᖏᑦ

ᓄᑖᓐᖑᕆᐊᖅᓯᒪᔪᓂᒃ	ᐊᑐᐊᒐᐅᑉ	ᖃᓄᐃᓕᖓᓂᐊᕐᓂᖓ	ᐊᒻᒪᓗ	ᑮᓇᐅᔭᐃᑦ	
ᐋᖅᑭᐅᒪᓂᕆᓂᐊᖅᑕᖏᑦ	ᐱᔭᐅᔭᕆᐊᖃᕐᓂᐊᖅᑐᑦ	ᐱᕈᖅᑎᑦᑎᕙᓪᓕᐊᓂᐊᕐᓗᓂ	ᐱᕙᓪᓕᐊᔾᔪᑎᒃᓴᓂ	
ᓄᓇᕗᒥ.		ᕿᑭᖅᑕᓃᒃᑯᑦ	ᑲᑐᔾᔭᐅᓯᒪᔪᒃᑯᑦ	ᑐᕌᒐᖃᖁᔨᔪᑦ	ᒐᕙᒪᒃᑯᑦ	ᐊᑐᐊᒐᓕᐅᕐᓂᐊᖅᑎᓪᓗᒋᑦ	
ᐊᒻᒪᓗ	ᑮᓇᐅᔭᖃᖅᑎᑦᑎᓗᑎᒃ	ᐃᒃᐱᒍᓱᑦᑎᐊᕐᓂᐊᖅᑐᒥᒃ	ᓄᓇᕗᒥ	ᐊᖏᕈᑎᐊᓂ	ᐊᒻᒪᓗ	
ᑐᓂᓯᓂᐊᖅᑐᓂᒃ	ᐃᓄᖕᓂᑦ	ᖃᓄᖅᑑᕈᑎᓂᒃ	ᐊᐅᓚᑦᑎᔪᓐᓇᕐᓂᐊᕐᒪᑦ	ᐊᒻᒪᓗ	ᑐᕌᒐᖃᑦᑎᐊᕐᓂᐊᕐᒪᑕ	
ᐃᓅᓯᕐᓄᑦ	ᐱᕙᓪᓕᐊᓂᕐᒧᓪᓗ	ᓯᕗᓂᕐᒥ.		ᑖᒃᑯᐊ	ᓄᑖᖑᓂᐊᖅᑐᑦ	ᐱᓕᕆᐊᒃᓴᕆᓂᐊᖅᑐᑦ	
ᐃᒪᐃᓕᖓᒋᐊᖃᕐᓂᐊᖅᑐᑦ	ᓇᓗᓇᐃᖅᑕᐅᓗᑎᒃ	ᐱᑕᖃᓐᖏᓈᕐᓂᐅᔪᓂᒃ	ᐃᓄᐃᑦ	ᓄᓇᖏᓐᓂᒃ	
ᐊᒻᒪᓗ	ᐊᓯᖏᓐᓂᐅᖏᓐᓂᑦ	ᑲᓇᑕᒥ	ᓄᓇᓕᐅᔪᓂᑦ	ᐃᑲᔪᕐᓂᖃᕐᓂᐊᖅᑐᓂᒃ	ᐊᑯᓂᐅᓂᐊᖅᑐᒧᑦ	
ᐱᕈᖅᐸᓪᓕᐊᑎᑦᑎᓂᕐᒥᒃ.	

ᑐᓐᖓᕕᒋᔭᐅᔪᑦ	ᐱᕙᓪᓕᐊᑎᑦᑎᓗᓂ	ᓄᑖᓐᖑᖅᓯᒪᔪᒥᒃ	ᐊᑐᐊᒐᕐᒧᑦ	ᐱᓕᕆᐊᒃᓴᐅᓂᐊᖅᑐᓄᑦ	ᐊᒻᒪᓗ	
ᑮᓇᐅᔭᐃᑦ	ᐋᖅᑭᐅᒪᓂᕆᓂᐊᖅᑕᖏᓐᓂᒃ:	

• ᐃᓄᐃᑦ	ᐃᓚᐅᓗᑎᒃ	ᐃᓘᓐᓇᖏᓐᓂᒃ	ᑐᑭᑖᕈᑎᐅᓂᐊᖅᑐᓄᑦ	ᓄᓇᕘᑉ	ᒥᒃᓵᓄᑦ	

• ᐃᓘᓐᓇᖏᑦ	ᒐᕙᒪᐅᔪᓄᑦ	ᑐᕌᒐᖃᕐᓗᑎᒃ	ᐊᑯᓂᐅᓂᐊᖅᑐᒧᑦ	ᐸᕐᓇᐅᑕᐅᓯᒪᓂᐊᖅᑐᓂᒃ	
ᑮᓇᐅᔭᖃᖅᑎᑕᐅᓂᐊᖅᑐᓂᓪᓗ	

• ᐊᑯᓂᐅᓂᐊᖅᑐᒧᑦ	ᐋᖅᑭᐅᒪᐃᓐᓇᕐᓂᐊᖅᑐᓂᒃ	ᑮᓇᐅᔭᖃᖅᑎᑕᐅᓂᖅ	ᐃᑲᔪᕐᓂᐊᖅᑐᓂᒃ	
ᑐᑭᒧᐊᒍᑎᒃᓴᓕᐅᕐᓂᕐᒥᒃ	ᐸᕐᓇᐃᓂᕐᒥᒃ	

• ᓇᓗᓇᐃᖅᓯᓗᑎᒃ	ᐱᓕᕆᐊᖃᕈᒪᓗᑎᒃ	ᐱᑕᖃᓐᖏᓐᓈᕐᓂᐅᔪᓂᒃ	ᐊᒻᒪᓗ	
ᑮᓇᐅᔭᖃᖅᑎᑦᑎᓂᕐᒥᓗ	ᐃᓚᒋᔭᐅᖃᑕᐅᓂᐊᖅᑐᓂᒃ	ᑲᓇᑕᒥ	ᐱᕈᖅᐸᓪᓕᐊᑎᑦᑎᓂᕐᒧᑦ	
ᐱᓕᕆᐊᖑᕙᓪᓕᐊᔪᓂᒃ

ᓄᑖᓐᖑᕆᐊᖅᑕᐅᓂᖓ ᐅᑭᐅᖅᑕᖅᑐᒥ ᐊᑐᐊᒐᐅᑉ  
ᐱᓕᕆᐊᒃᓴᕆᔭᖏᑦ ᐊᒻᒪᓗ ᑮᓇᐅᔭᐃᑦ 
ᐋᖅᑭᐅᒪᓂᕆᓂᐊᖅᑕᖏᑦ

ᐱᕈᖅᑎᑦᑎᓗᑎᒃ	ᑐᓐᖓᕕᒃᓴᕆᔭᐅᓂᐊᖅᑐᒥᒃ	ᐱᕙᓪᓕᐊᓂᕐᒧᑦ	ᖃᑭᒋᐊᕈᑕᐅᔪᓐᓇᖅᑐᓂᒃ	ᐅᑭᐅᖅᑕᖅᑐᒥ,	ᑲᓇᑕᒥ	
ᑮᓇᐅᔭᖃᖅᑎᑦᑎᔭᕆᐊᓕᒃ	ᐱᖁᑎᕐᔪᐊᓕᐅᕈᑕᐅᓂᐊᖅᑐᓂᒃ	ᐊᒃᑐᐊᖓᑎᑦᑎᓂᐊᖅᑐᒥᒃ	ᓄᓇᕗᒥ	ᑲᓇᑕᒥᐅᑕᐅᖃᑎᖏᓐᓄᑦ	ᐊᒻᒪᓗ	
ᓄᓇᕐᔪᐊᕐᒥᐅᑕᐅᖃᑎᖏᓐᓄᓗ,	ᐊᒻᒪᓗ	ᐃᑲᔪᖅᑐᐃᓗᓂ	ᓄᓇᓕᖕᓂᑦ	ᒪᑭᒪᐃᓐᓇᕐᓂᐊᖅᑐᒥᒃ	ᐱᕙᓪᓕᐊᔾᔪᑎᒃᓴᓂ.
  
ᓄᓇᓂᒃ−ᐱᕈᖅᑎᑦᑎᕙᓪᓕᐊᓂᕐᒧᑦ	ᐱᖁᑎᕐᔪᐊᑦ	ᐱᔭᐅᔭᕆᐊᖃᖅᑐᑦ	ᒪᑯᓄᖓ	ᐃᖏᕐᕋᔪᓕᕆᓂᕐᒧᑦ,	ᐱᕙᓪᓕᐊᔪᓂᕆᓂᕐᒧᑦ	ᐊᒻᒪᓗ	
ᐱᕈᖅᐸᓪᓕᐊᑎᑦᑎᓂᕐᒧᑦ.		ᐊᑐᕆᐊᖃᓐᖏᑦᑐᑦ	ᐅᕝᕙᓘᓐᓃᑦ	ᓄᓇᓯᐅᑎᑯᑖᖅᑕᖃᓐᖏᑦᑐᖅ	ᓄᓇᕘᑉ	ᓄᓇᓕᖕᖏᓐᓄᑦ	ᓯᓚᑖᓄᓗ.		
ᑐᓚᑦᑕᕐᕕᖃᓐᖏᑎᓪᓗᒋᑦ,	ᒥᕝᕕᖃᑦᑎᐊᓐᖏᑎᓪᓗᒋᑦ/ᐅᑕᖅᑭᕕᓂᓗ,	ᐊᒻᒪᓗ	ᑐᓴᐅᒪᖃᑦᑕᐅᑎᔾᔪᑎᖃᑦᑎᐊᓐᖏᓐᓂᕐᒥᓗ,	ᓄᓇᕗᑦ	
ᐊᑐᐃᓐᓇᖃᓐᖏᑦᑎᐊᖅᑐᖅ	ᑲᓇᑕᒥ	ᓄᓇᓕᔾᔪᐊᖏᓐᓂ	ᐊᒻᒪᓗ	ᓄᓇᕐᔪᐊᕐᒥ	ᓄᓇᓕᔾᔪᐊᖏᓐᓂᒃ	ᐱᕕᒃᓴᕆᔭᐅᔪᓐᓇᖅᑐᓂᒃ.

ᐱᑕᖃᓐᖏᓗᐊᕐᓂᖓ	ᑕᕆᐅᕐᒥ	ᐱᖁᑎᓂᒃ	ᑭᓪᓕᖃᖅᑎᑦᑎᖕᒪᑦ	ᐱᕕᒃᓴᓂ	ᐱᕙᓪᓕᐊᔾᔪᑎᒃᓴᓂ	ᐱᕈᕈᑎᒃᓴᓂᓗ	ᑭᓯᐊᓂ	ᑕᐃᒪᐃᒻᒪᑦ	
ᓄᓇᕗᒥ	ᐊᑦᑕᕐᓇᖅᑐᒦᑎᑕᐅᑐᐃᓐᓇᕆᐊᖃᕐᒪᑦ	ᐃᖏᕐᕋᔪᓕᕆᓂᕐᒧᑦ	ᐱᕐᓗᐊᕿᔪᖃᕐᓂᖅᐸᑦ,	ᓴᐳᔾᔨᓂᕐᒥᒃ	ᐃᓱᒫᓗᑎᒋᔭᐅᔪᓂᒃ	ᐊᒻᒪᓗ	
ᐊᕙᑎᒥᒃ	ᓱᕋᐃᓂᖅ	ᐱᕙᓪᓕᐊᑎᓪᓗᒋᑦ	ᓯᓚᐅᑉ	ᐊᓯᔾᔨᖅᐸᓪᓕᐊᓂᖓᓄᑦ.		

ᓄᓇᕗᒥ	ᐃᒪᖅᐸᓯᕐᒥ	ᐃᖃᓗᓕᕆᓂᖓ	ᐱᕈᖅᐸᓪᓕᐊᔪᖅ	ᓂᕿᒃᓴᖅᓯᐅᕐᓂᑐᐃᓐᓇᐅᖏᓕᖅᑐᓂ	ᑭᓯᐊᓂ	ᑮᓇᐅᔭᓕᐅᕐᕕᒍᓐᓇᖅᓯᓪᓗᓂ	
ᒪᑭᒪᐃᓐᓇᕈᓐᓇᕐᓂᐊᖅᑐᒥᒃ.		ᑭᓯᐊᓂ,	ᐱᑕᖃᓐᖏᓗᐊᕐᓂᖏᓐᓂᒃ	ᑐᓚᑦᑕᕐᕕᒐᓚᖕᓂᒃ	ᑭᓪᓕᖃᖅᑎᑦᑎᖕᒪᑦ	ᓄᓇᕗᒥ	
ᐃᑲᔫᓯᐊᖅᑖᖃᑕᐅᔪᓐᓇᕐᓂᖏᓐᓂᒃ	ᐊᑭᐊᓃᑦᑐᓂᒃ	ᐃᖃᓗᒃᓯᐅᕐᓂᕐᓂᒃ	ᐊᒻᒪᓗ	ᐊᓯᖏᓐᓂᒃ	ᓴᓇᔪᓕᕆᓂᕐᒧᑦ	ᐱᓕᕆᐊᖑᔪᓂᒃ.		

$8	ᒥᓕᔭᓐᓗᐊᓂ	ᐊᕐᕌᒍᑕᒫᑦ	ᐊᓯᐅᔨᔭᐅᖃᑦᑕᖅᑐᑦ	ᐊᑯᑭᑦᑐᕐᒥᐅᓄᑦ	ᐅᒥᐊᖅᐸᓂᒃ	ᐅᓯᖏᔭᐃᖃᑦᑕᕐᓂᕐᒧᑦ,	ᐅᓯᓕᖅᑐᐃᓂᕐᒧᑦ	ᐊᒻᒪᓗ	
ᐅᒥᐊᖅᐸᑦ	ᐋᖅᑭᒋᐊᖅᑕᐅᒋᐊᖃᕐᓂᖏᓐᓄᓗ.		ᐃᑎᔪᒥᒃ	ᑐᓚᑦᑕᕐᕕᖕᒥ	ᐃᓕᔭᐅᑉᐸᑦ	ᓇᒥᒃᑭᐊᖅ	ᐃᒻᒪᖄ	ᓱᕐᓗᑐᑦ	ᕿᑭᖅᑕᕐᔪᐊᕐᒥ	
ᐱᕕᖃᖅᑎᑦᑎᔪᓐᓇᖅᑐᖅ	ᓄᓇᕗᒥ	ᐱᓯᒪᐃᓐᓇᕐᓗᑎᒃ	ᑖᒃᑯᓂᖓ	ᑮᓇᐅᔭᓂᒃ		$8ᒥᓕᔭᓂᒃ,	ᐊᒻᒪᓗ	ᐃᖅᑲᓇᐃᔮᒃᓴᖃᖅᑎᑦᑎᓇᔭᖅᖢᓂᒃ	
ᓯᓚ	ᒪᓕᓪᓗᒍ	ᐃᖅᑲᓇᐃᔮᓂᒃ	50ᓂ	ᐊᒻᒪᓗ	60ᑎᐅᓇᔭᖅᖢᑎᒃ	ᑐᕌᑦᓴᐃᓐᓇᓐᖏᑦᑐᒥᒃ	ᐃᖅᑲᓇᐃᔮᒃᓴᓂ.	

ᖃᖓᑕᓲᓄᑦ	ᐊᑐᖅᑕᐅᒋᐊᓖᑦ	ᐱᖁᑎᕐᔪᐊᑦ	ᓄᓇᕗᒥ	ᐱᕙᓪᓕᐊᕝᕕᐅᓯᒪᓐᖏᓗᐊᖅᑐᑦ.		ᒥᕝᕕᓕᒫᑦ	ᒪᕐᕉᒃ	ᑭᓯᐊᓂ	ᓄᓇᕗᙵ	
ᓇᐃᑦᑐᓂᒃ	ᒥᕝᕕᖃᖅᑐᖅ,	ᑐᐊᐸᐅᓪᓗᑎᒃ	ᐊᒻᒪᓗ	ᖃᖓᑕᓲᑐᖃᕐᓂ	ᑭᓯᐊᓂ	ᒥᕝᕕᐅᔪᓐᓇᖃᑦᑕᖅᖢᑎᒃ.		ᑕᒪᓐᓇ	ᑭᓪᓕᖃᖅᑎᑦᑎᔪᖅ	
ᐃᖏᕐᕋᕈᓐᓇᖅᑐᓂᒃ	ᐊᒻᒪᓗ	ᓇᖕᒥᓂᕐᒧᑦ	ᐱᓕᕆᐊᒃᓴᓂ	ᐊᒻᒪᓗ	ᐊᑭᑦᑐᖅᑎᕆᓪᓗᓂ	ᐱᖁᑎᓂᒃ	ᐱᔨᑦᓯᖃᕈᑎᓂᓗ.		

ᑕᒪᓐᓇ	ᐊᖏᔪᒃᑯᑦ	ᐊᔾᔨᒌᓐᖏᓐᓂᖃᕐᒪᑦ	ᑖᒃᑯᓄᖓ	ᓄᓇᕗᒥ	ᐃᓄᖁᑎᒋᔭᐅᔪᓂᑦ	ᐊᓯᖏᓐᓂᐅᖏᓐᓂᑦ	ᑲᓇᑕᒥᐅᑕᐃᑦ.		
ᐊᑐᐃᓐᓇᖃᕐᓂᖅ	ᑐᓴᐅᒪᖃᑦᑕᐅᑎᔾᔪᑎᓂᒃ	ᐱᒻᒪᕆᐅᔪᖅ	ᓄᓇᕗᒥᐅᓄᑦ	ᐱᕈᖅᑎᑦᑎᕙᓪᓕᐊᔪᓐᓇᕐᓂᖏᓐᓂᒃ	ᐱᔪᓐᓇᕐᓂᕆᔭᖏᓐᓂᒃ,	
ᐱᒻᒪᕆᐅᔪᒃᑯᑦ	ᐱᔨᑦᓯᕋᕈᑎᐅᒋᐊᖃᖅᖢᓂ	ᐃᓚᐅᑦᑎᐊᕈᓐᓇᕐᓂᐊᕐᒪ	ᓄᓇᕐᔪᐊᕐᒥ	ᐱᕙᓪᓕᐊᓂᐅᔪᓄᑦ.

ᐱᒻᒪᕆᐅᔪᑦ ᐱᕙᓪᓕᐊᔾᔪᑎᒃᓴᓄᑦ ᐱᖁᑎᕐᔪᐊᑦ

74

18

40

1

96
12

3

3
337

299

ᐅᖓᑖᓃᒻᒪᑕ 1,000 ᑐᓚᑦᑕᕐᕖᑦ ᑲᒪᒋᔭᐅᕙᑦᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ. ᐊᑕᐅᓯᑐᐊᑦᑎᐊᖑᓪᓗᓂ ᓄᓇᕗᒻᒦᑦᑐᖅ.

ᕿᑭᖅᑕᓃᒃᑯᑦ	ᑕᑯᓐᓇᓐᖑᐊᖅᑕᖓ	ᓴᐳᔾᔨᓂᕐᒧᑦ	ᐱᕙᓪᓕᐊᔾᔪᑎᒃᓴᓂ	ᐃᓄᖕᓄᑦ	ᑐᑭᖃᖅᑐᖅ	
ᓱᕐᓗ	ᖃᑭᒋᐊᕈᑕᐅᔪᓐᓇᕐᓗᓂ	ᓴᖅᑭᑦᑐᓂᑦ	ᓄᓇᓕᖕᓂᑦ	ᓄᓇᒥᓐᖔᖅᑐᓂᑦ	ᐱᓕᕆᐊᖑᓪᓗᑎᒃ	
ᐃᒃᐱᒍᓱᒃᑎᐊᖅᑐᓂ	ᐱᐅᖅᓱᐊᖅᑕᐅᖃᑦᑕᕐᓗᑎᒃ	ᒪᓕᓪᓗᑎᒃ	ᐃᓄᐃᑦ	ᖃᐅᔨᒪᔭᑐᖃᖏᑦ,	
ᒪᓕᑦᑎᐊᖅᑐᓂᒃ	ᓄᓇᓕᖕᒥᐅᑦ	ᐱᔪᒪᔭᖏᓐᓂᒃ	ᐊᒻᒪᓗ	ᑭᖑᕝᕕᖅᑕᐅᖃᑦᑕᕐᓂᐊᖅᖢᑎᒃ	
ᓄᖑᑕᐅᑐᐃᓐᓇᖃᑦᑕᓐᖏᓪᓗᑎᒃ	ᓄᓇᒥᓐᖔᖅᑐᒃ	ᐊᒻᒪᓗ	ᐃᓅᓯᕐᒧᑦ	ᖃᑭᒋᐊᕈᑕᐅᔪᓐᓇᖅᖢᑎᒃ.		

ᐃᑲᔪᖅᑐᐃᓗᓂ	ᓴᐳᔾᔨᓂᕐᒥᒃ	ᐱᕙᓪᓕᐊᔾᔪᑎᒃᓴᓂ	ᑐᑭᖃᖅᑐᖅ	ᓱᕐᓗ	ᐃᑲᔪᖅᑐᐃᓂᕐᒥᒃ	ᓴᐳᔾᔨᕕᖕᓂ,	
ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ	ᐊᐅᓚᔪᓐᓇᐅᑎᓕᕆᓂᕐᒥᒃ,	ᒪᑭᒪᐃᓐᓇᕐᓂᐊᖅᑐᓂᒃ	ᓴᓇᔪᓕᕆᓂᕐᒥᒃ	
ᐊᒻᒪᓗ	ᐱᔪᓐᓇᕐᓂᕆᔭᐅᔪᓂᒃ	ᐱᕙᓪᓕᐊᑎᑦᑎᓂᕐᒧᑦ.

ᐱᖁᑎᕐᔪᐊᖃᕆᐊᖃᖅᑐᖅ	ᐃᑲᔪᕈᑎᒋᔭᐅᓂᐊᖅᑐᓄᑦ	ᐊᖑᓇᓱᒃᑎᓄᑦ	ᐊᒻᒪᓗ	ᐱᕕᖃᖅᑎᑕᐅᓗᑎᒃ	
ᐃᓄᐃᑦ	ᐃᓚᐅᑦᑎᐊᕐᓂᖏᓐᓄᑦ	ᐊᐅᓚᑦᑎᓂᕐᒥᒃ	ᐸᖅᑭᓂᕐᒥᓗ	ᓴᐳᔾᔨᕕᖕᓂ.		

ᑮᓇᐅᔭᖃᖅᑎᑦᑎᓗᑎᒃ	ᓴᐳᔾᔨᕕᓕᕆᓂᕐᒧᑦ	ᐱᕙᓪᓕᐊᔾᔪᑎᒃᓴᓂ	ᐊᑐᖅᑕᐅᔪᓐᓇᕐᓗᑎᒃ	
ᐱᖁᑎᕐᔪᐊᓕᐅᕈᑕᐅᓗᑎᒃ	ᓱᕐᓗ	ᐱᔭᐅᔭᕆᐊᖃᖅᑐᓂᒃ	ᓂᕿᒃᓴᖃᑦᑎᐊᕆᐊᖃᕐᓂᕐᒥᒃ	ᓄᓇᕗᒥ	
ᑐᓂᓯᓗᑎᒃ	ᐊᖑᓇᓱᒃᑎᓂ	ᖃᓄᖅᑑᕈᑎᓂᒃ	ᓂᕿᒃᓴᖅᓯᐅᕈᓐᓇᕐᓂᐊᕐᒪᑦ	ᐃᓄᖕᓂᑦ	ᓄᓇᓕᖕᓂ,	
ᐅᒻᒪᒃᓴᐃᓂᐊᖅᑐᓂᒃ	ᐃᓕᖅᑯᓯᕐᒥᑦ	ᖃᓄᐃᓕᐅᕈᑎᐅᕙᑦᑐᓂᒃ	ᐊᒻᒪᓗ	ᒪᑭᑎᑦᑎᓗᓂᒃ	ᓄᓇᓕᖕᓂ	
ᐱᕙᓪᓕᐊᔾᔪᑎᒃᓴᓂ.		

ᕿᑭᖅᑕᓃᒃᑯᑦ	ᑐᑭᓕᐅᖅᓯᒪᔪᑦ	ᐃᓄᐃᑦ	ᓴᐳᔾᔨᕕᓕᕆᓂᕐᒧᑦ	ᐱᕙᓪᓕᐊᔾᔪᑎᖃᕐᓂᖓ	ᐃᒪᐃᓕᖓᔪᓂᒃ:	

• ᐃᒃᐱᒍᓱᓐᓂᐊᖅᑐᒥᒃ	ᓴᐳᔾᔨᓂᐊᖅᑐᒥᓗ	ᐃᓄᐃᑦ	ᖃᐅᔨᒪᔭᑐᖃᖏᓐᓂᒃ

• ᓴᐳᔾᔨᓯᒪᓂᐊᖅᑐᒥᒃ	ᓄᓇᓂᒃ,	ᐃᒪᓂᒃ	ᐊᒻᒪ	ᐅᒪᔪᓂᒃ	ᓇᓗᓇᐃᔭᖅᑕᐅᓯᒪᑎᓪᓗᒋᑦ	ᓄᓇᕗᒥ	
ᐊᖏᕈᑎᐊᓂ	

• ᐃᑲᔪᖅᑐᐃᓂᐊᖅᑐᓂᒃ	ᐃᓄᐃᑦ	ᐊᕙᑎᒥᒃ	ᐸᖅᑭᔨᐅᓂᖏᓐᓂᒃ	ᐊᒻᒪᓗ	ᐱᕙᓪᓕᐊᑎᑦᑎᓂᕐᒥᒃ	
ᓱᖏᐅᖅᓴᓕᕈᑕᐅᔪᓐᓇᖅᑐᓂᒃ	ᓯᓚᐅᑦ	ᐊᓯᔾᔨᖅᐸᓪᓕᐊᑎᓪᓗᒍ	

• ᐱᓐᖑᖅᑎᑦᑎᓗᓂ	ᒪᑭᒪᐃᓐᓇᕐᓂᐊᖅᑐᓂᒃ	ᐱᕙᓪᓕᐊᔾᔪᑎᒃᓴᓂ	ᐊᒻᒪᓗ	ᐃᖅᑲᓇᐃᔮᒃᓴᓂ	
ᐊᒻᒪᓗ	ᓴᐳᔾᔨᓯᒪᓂᐊᖅᑐᓂᒃ	ᐃᓄᐃᑦ	ᐃᓕᖅᑯᓯᐊᓂ	

• ᐃᑲᔪᖅᑐᐃᓂᐊᖅᑐᒥᒃ	ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ	ᐊᑐᖅᑕᐅᓗᑎᒃ	ᐊᖑᔭᐅᖃᑦᑕᖅᑐᓂᒃ	
ᐃᓄᒃᑕᓂ	ᓂᕿᓂᒃ	

ᐱᐅᖅᓱᐊᕐᓂᕐᒧᑦ ᐱᕙᓪᓕᐊᔾᔪᑎᒃᓴᓄᑦ ᐱᖁᑎᕐᔪᐊᑦ 

ᓄᓇᕗᑦ	ᐱᕈᖅᐸᓪᓕᐊᑎᓪᓗᒍ	ᑕᐃᒫᒃᑕ	ᐱᕈᖃᑕᐅᒋᐊᖃᕐᓂᐊᖅᑐ	ᐱᔪᓐᓇᕐᓂᖃᑦᑎᐊᖅᑐᓂᒃ	ᐃᖅᑲᓇᐃᔭᕈᓐᓇᖅᑐᓂ	
ᐱᕙᓪᓕᐊᒍᑎᒋᔭᐅᓂᐊᖅᑐᓂᒃ	ᐊᒻᒪᓗ	ᐱᓕᕆᐊᖑᓂᐊᖅᑐᓂᒃ	ᓴᐳᔾᔨᓂᕐᒥᒃ	ᐱᕙᓪᓕᐊᔾᔪᑎᒋᔭᐅᔪᓐᓇᖅᑐᓂᒃ.		
ᐅᓪᓗᒥ	ᐊᒻᒪᓗ	ᓴᖅᑭᑉᐸᓪᓕᐊᓂᐊᖅᑐᓪᓗ	ᐱᓕᕆᐊᖑᕙᓪᓕᐊᔪᓂᒃ	ᑐᕌᖓᔪᓂᒃ	ᓴᐳᔾᔨᓂᕐᒥᒃ	ᐱᖃᓯᐅᑎᓯᒪᓗᓂ	
ᐊᕙᑎᒥᒃ	ᐸᖅᑭᓂᕐᒥᒃ	ᐊᒻᒪᓗ	ᒥᕐᖑᐃᖅᓯᕝᕕᖕᓂ	ᐊᐅᓚᑦᑎᓂᕐᒥᒃ,	ᐃᖃᓗᓕᕆᓂᕐᒥᒃ,	ᓂᕿᒃᓴᖅᓯᐅᕐᓂᕐᒥᒃ,	
ᓂᕿᓕᕆᓂᕐᒥᒃ	ᐊᒻᒪᓗ	ᓂᕿᓂᒃ	ᑐᓂᐅᖅᑲᐃᓂᕐᒧᑦ,	ᖃᐅᔨᓴᖅᑐᓕᕆᓂᕐᒥᒃ,	ᐃᓕᓐᓂᐊᕐᓂᕐᒥᒃ	ᐱᓕᒻᒪᒃᓴᕐᓂᕐᒥᓗ	
ᐊᒻᒪᓗ	ᐊᒥᓱᒃᑲᓐᓂᖏᑦ	ᓴᓇᔪᓕᕆᓂᕐᒧᑦ	ᐱᓕᕆᐊᒃᓴᐅᓂᐊᖅᑐᓂᒃ.		ᐱᔪᓐᓇᕐᓂᖃᑦᑎᐊᖅᑐᓂᒃ	
ᐃᖅᑲᓇᐃᔭᕈᓐᓇᖅᑐᓂᒃ	ᓱᕐᓗ		ᐅᖅᓱᐊᓘᕗᑦ	ᑖᒃᑯᓄᖓ	ᐃᖅᑲᓇᐃᔮᒃᓴᐅᓂᐊᖅᑐᓂᒃ.	

ᐃᖅᑲᓇᐃᔮᒃᓴᓂ	ᓴᖅᑭᑎᑦᑎᒋᐊᖃᖅᑐᑦ	ᐃᓄᐃᑦ	ᐱᓕᕆᖃᑦᑕᖅᓯᒪᔭᖏᓐᓂᒃ.		ᐃᖅᑲᓇᐃᔮᒃᓴᓂᒃ	ᓱᕐᓗ	
ᐊᕙᑎᓕᕆᓂᕐᒧᑦ	ᐸᖅᑭᔨᐅᓂᖅ,	ᐊᖑᓇᓱᒋᐊᖅᑎᐅᓂᖅ	ᐊᒻᒪᓗ	ᐃᓅᓱᒃᑎᓂ	ᐃᓕᓐᓂᐊᖅᑎᑦᑎᔨᖃᕐᓂᕐᒥᒃ.		
ᑖᒃᑯᐊ	ᐃᖅᑲᓇᐃᔮᒃᓴᑦ	ᓴᐳᔾᔨᓯᒪᓂᐊᖅᑐᑦ	ᓄᓇᑦᑎᓐᓂ	ᐃᒪᖁᑎᑦᑎᓂ,	ᓴᐳᔾᔭᐅᓗᓂ	ᐃᓕᖅᑯᓯᕗᑦ,	
ᐱᐅᓯᕗᑦ	ᐅᖃᐅᓯᑦᑎᓐᓂᓗ,	ᓂᕿᒃᓴᖃᖅᑎᑦᑎᓗᑎᒃ	ᓄᓇᖁᑎᑦᑎᓐᓂ	ᐊᑕᐅᑦᓯᒃᑯᓪᓗ	ᐱᕙᓪᓕᐊᑎᑦᑎᓂᕐᒥᒃ	
ᐱᕙᓪᓕᐊᔾᔪᑎᒃᓴᕆᔭᐅᔪᓐᓇᖅᑐᓄᑦ.		

ᑮᓇᐅᔭᖃᖅᑎᑦᑎᓗᑎᒃ	ᐃᓕᓐᓂᐊᒐᒃᓴᓂ	ᐱᓕᒻᒪᒃᓴᕈᑎᒃᓴᓂᓗ	ᐃᓄᖕᓄᑦ	ᐱᔪᓐᓇᕐᓂᖅᑖᒃᑲᓐᓂᖁᓪᓗᒋᑦ	
ᐃᖅᑲᓇᐃᔭᕈᓐᓇᖅᓯᖁᓪᓗᒋᓪᓗ.		ᐃᓕᓐᓂᐊᕐᓂᖅ	ᐱᓕᒻᒪᒃᓴᕐᓂᕐᓗ		ᐃᓕᖅᑯᓯᕐᒥᓐᖔᖅᓯᒪᓗᑎᒃ	ᐊᒻᒪᓗ	
ᐊᒃᑐᐊᖓᑦᑎᐊᕐᓗᑎᒃ	ᐅᖃᐅᓯᕆᔭᐅᔪᒧᑦ	ᐱᖃᓯᐅᑎᓯᒪᓗᑎᒃ	ᐃᓄᐃᑦ	ᖃᐅᔨᒪᔭᑐᖃᖏᓐᓂᒃ.		ᐃᓄᐃᑦ	
ᐱᕕᖃᖅᑎᑕᐅᒋᐊᓖᑦ	ᐃᓕᒍᓐᓇᕐᓗᑎᒃ	ᐃᓕᖅᑯᓯᕐᒥᓂᒃ	ᐊᑐᖅᑕᐅᖃᑦᑕᖅᓯᒪᔪᓂᓗ	ᐅᐊᑦᑎᐊᕈ.		
ᐃᓄᐃᑦ	ᐊᑐᐃᓐᓇᖃᖅᑎᑕᐅᒋᐊᓖᑦ	ᐃᓕᓐᓂᐊᒐᒃᓴᓂ	ᐱᓕᒻᒪᒃᓴᕈᑎᒃᓴᓂᓗ	ᐱᓯᒪᒋᐊᖃᖅᑕᖏᓐᓂᒃ	
ᐃᓚᐅᖃᑦᑕᐅᑦᑎᐊᕐᓂᐊᕐᒪᑦ	ᐱᐅᖅᓱᐊᕐᓂᕐᒧᑦ	ᐱᕙᓪᓕᐊᔾᔪᑎᒃᓴᓂᒃ	ᓄᓇᕗᒥ	ᐊᐅᓪᓚᓐᖏᓪᓗᑎᒃ.	

ᓄᓇᕗᑦ	ᐃᓄᐃᑦ	ᐅᓄᕐᓂᕆᔭᖏᑦ	ᐃᓅᓱᖕᓂᖅᓴᐅᔪᑦ	ᐊᒻᒪᓗ	ᐃᕐᓂᐅᓐᓂᖅᐹᖑᓪᓗᑎᒃ	ᑲᓇᑕᒥ.		ᑕᐃᒪᐃᒻᒪᑦ,	
ᖃᓄᑐᐃᓐᓇᖅ	ᑐᕌᒐᓕᐅᖅᑐᖃᕐᓂᐊᖅᐸᑦ	ᐃᓕᓐᓂᐊᕐᓂᕐᒧᑦ	ᐊᒻᒪᓗ	ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ	
ᐱᖃᓯᐅᑎᔭᐅᓯᒪᒋᐊᖃᕐᓂᐊᖅᑐᑦ	ᐸᐃᕆᕕᒃᓴᓂᒃ,	ᐱᓗᐊᖅᑐᒥᒃ	ᓯᕗᓪᓕᐅᒋᐊᓖᑦ	ᐋᖅᑭᒃᓱᖅᑕᐅᓕᖅᑎᓪᓗᒋᑦ	
ᐊᕐᓇᐃᓪᓗ	ᐃᓅᓱᒃᑐᐃᓪᓗ	ᐃᓚᐅᕙᓪᓕᐊᖁᓪᓗᒋᑦ	ᐃᖅᑲᓇᐃᔭᖃᑦᑕᖅᑐᓂᒃ.	

ᐱᔪᓐᓇᕐᓂᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᖅ 
ᐃᑲᔪᖃᑕᐅᓂᐊᖅᑐᓂᒃ ᐱᐅᖅᓱᐊᕐᓂᕐᒥᒃ ᐱᕙᓪᓕᐊᔾᔪᑎᒃᓴᐅᔪᓄᑦ  

ᐃᖅᑲᓇᐃᔮᒃᓴᖃᑦᑎᐊᓐᖏᓐᓂᖅ ᐊᒻᒪ ᐃᓚᒋᓗᒍ ᖃᑕᓐᖑᖃᑎᒌᑦ ᐅᓄᕐᓂᖏᑦ ᑐᑭᖃᖅᑐᖅ 
ᓱᕐᓗ ᐊᒥᓱᑦ ᐃᓚᒌᑦ ᓄᓇᕗᒥ ᐊᔪᖅᓴᖃᑦᑕᖅᑐᑦ

  

 

52%

ᐃᖅᑲᓇᐃᔭᖅᑐᑦ ᓄᓇᕗᒥᐅᑦ

ᐃᑎᔪᓂᒃ ᑐᓚᑦᑕᕐᕖᑦ

• ᐱᐅᓯᒋᐊᕐᓗᒋᑦ ᐃᒪᖅᐸᓯᕐᒥ ᐃᖃᓗᓕᕆᓂᕐᒥᒃ ᐊᒻᒪᓗ ᐊᓯᖏᑦ ᐱᓕᕆᐊᖑᕙᒃᑐᓂ ᐃᒪᓂ  

• ᐅᖅᓴᐃᕝᕕᒃᓴᖅ,	ᐋᖅᑭᒃᓱᐃᕝᕕᐅᕝᕕᒃᓴᓂ,	ᐃᖅᑲᓇᐃᔭᖅᑏᑦ	ᑭᖏᕝᕕᒻᑕᐅᓕᐊᖅᑐᓄᑦ	ᐊᒻᒪ	ᑐᔪᕐᒥᕕᒃᓴᐅᓂᐊᖅᑐᓂ	

• ᐃᑲᔪᕈᓐᓇᕐᓂᐊᖅᑐᓂᒃ ᐅᓯᔭᐅᓂᖏᑦ ᐱᖁᑎᑦ ᐱᔨᓯᕋᕈᑎᓪᓗ 
• ᐅᓯᖏᔭᐃᕝᕕᐅᔪᓐᓇᕐᓗᑎᒃ,	ᑐᖅᑯᐃᕝᕕᖃᕐᓗᑎᒃ,	ᐊᒻᒪᓗ	ᐅᓯᔭᐅᒃᑲᓐᓂᕈᓐᓇᕐᓗᑎᒃ	ᐱᖁᑏᑦ	ᐊᒻᒪᓗ	

ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᓂᖅ	ᓄᓇᕗᒥ	

• ᐊᑏ ᓇᓗᓇᐃᕐᓯᒋᑦ ᑐᓚᑦᑕᕐᕕᐅᖃᑦᑕᓂᐊᖅᑐᒥᒃ ᓄᓇᕗᒥ ᑲᓇᑕᒥᐅᑦ ᐅᒥᐊᕐᔪᐊᒃᑯᑦ ᐅᓇᓕᖏᓐᓄᑦ ᐊᒻᒪᓗ ᓯᑯᓯᐅᑎᒃᑯᑦ 
ᐅᐊᑦᑎᔨᖏᓐᓄᑦ  

• ᐋᖅᑭᒋᐊᕐᓗᒋᑦ	ᖃᓄᐃᑦᑐᖃᖅᑎᓪᓗᒍ	ᐃᑲᔪᕆᐊᕈᑎᒋᕙᑦᑕᖏᑦ	ᐅᑭᐅᖅᑕᖅᑑᓂᖓᑕ	ᑭᓪᓕᖓᓂᒃ	ᐱᒋᐊᖅᑐᒍ	
ᐅᑭᐅᖅᑕᖅᑐᒥ	

• ᐱᐅᓯᒋᐊᕐᓗᒋᑦ	ᐅᑭᐅᖅᑕᖅᑐᒥ	ᓴᐳᑎᔾᔪᑎᒋᔭᐅᔪᑦ	ᐊᒻᒪ	ᓇᖕᒥᓂᖅᓱᕐᓂᕆᔭᖓᓂ	ᑲᓇᑕᐅᑉ

• ᓴᖅᑭᑎᑦᑎᓗᑎᒃ ᐅᑭᐅᖅᑕᖅᑐᕐᒥ ᑐᑦᑕᕐᕕᐅᓇᔭᖅᑐᓂᒃ ᐃᒪᕐᒥᐅᑕᓂ ᖃᐅᔨᓴᕐᕕᐅᕝᕕᐅᔪᓐᓇᖅᑐᓂᒃ  
• ᐅᒥᐊᖅᐸᓂᒃ	ᓇᐅᑦᓯᖅᑐᕐᓂᕐᒥᒃ	ᐃᖏᕐᕋᑎᑦᑎᓂᕐᒥᓪᓗ

ᓄᑖᓐᖑᖅᑎᑕᐅᓗᑎᒃ ᒥᕝᕖᑦ ᐊᒻᒪ ᐅᑕᖅᑭᕖᓪᓗ

• ᐃᑲᔪᕐᓂᐊᕐᒪᑦ	ᐅᓯᔭᐅᖃᑦᑕᕐᓂᖏᓐᓂᒃ	ᐱᖁᑎᑦ	ᐱᔨᑦᓯᕋᕈᑏᓪᓗ		

• ᐅᐃᒍᒋᐊᖅᓯᓗᑎᒃ	ᐋᖅᑭᒃᓱᐃᒃᑲᓐᓂᕐᓗᑎᒃ	ᐃᖏᕐᕋᕐᕕᐅᒃᑲᓐᓂᕈᓐᓇᖅᑐᓂᒃ	ᓄᓇᕘᑉ	ᐃᓗᐊᓂ	ᓯᓚᑖᓂᓗ		

• ᐅᓄᖅᓯᒋᐊᕐᓗᒋᑦ	ᐱᕕ	ᒃᓴᐃᑦ	ᓇᖕᒥᓂᕐᓂᒃ	ᐱᕙᓪᓕᐊᑎᑦᑎᓂᕐᒧᑦ
ᑐᓴᐅᒪᖃᑦᑕᐅᑎᔾᔪᑎᑦ

• ᐱᕕᖃᖅᑎᑦᑎᓂᕐᒥᒃ	ᐱᕙᓪᓕᐊᔾᔪᑎᒃᓴᓂ	ᓄᓇᕘᑉ	ᓯᓚᑖᓄᑦ	ᓂᐅᕕᕈᓐᓇᖅᑐᓂᒃ	ᖃᐅᔨᒪᓕᖅᑎᑕᐅᓂᖅ		

• ᐱᐅᓯᒋᐊᕐᓗᒋᑦ	ᐊᑐᐃᓐᓇᖃᕐᕕᐅᓂᕐᒥᒃ	ᐃᓕᓐᓂᐊᓂᕐᒥᒃ	ᐱᓕᒻᒪᒃᓴᓂᕐᒥᓪᓗ	

• ᐅᓄᖅᓯᒋᐊᕐᓗᒋᑦ	ᐱᕕ	ᓴᐅᔪᓂᒃ	ᐃᖅᑲᓇᐃᔮᒃᓴᓂ	

• ᐊᑐᐃᓐᓇᖃᖅᑎᑕᐅᓂᖅ	ᒐᕙᒪᒃᑯᑦ	ᐱᓕᕆᐊᒃᓴᖏᓐᓂᒃ	ᐱᔨᑦᓯᕋᕈᑎᖏᓐᓂᓗ
ᐊᑐᒃᑲᓐᓂᕈᓐᓇᖅᑐᓂᒃ ᐊᐅᓚᐅᑎᖃᕐᓂᖅ – ᐃᒪᒃᑯᑦ ᐊᐅᓚᑦᑎᖃᕐᓂᖅ

• ᐅᖅᓱᕐᓘᑎᓂᒃ	ᐊᑐᓐᖏᑉᐹᓪᓕᓂᕐᒥᒃ

• ᖃᑭᒋᐊᖅᑎᑦᑎᓂᕐᒥᒃ	ᐊᐅᓚᐅᑎᖃᐃᓐᓇᕈᓐᓇᕐᓂᑦᑎᓐᓂ

• ᐃᑲᔪᖅᑐᖅᑕᐅᓗᑎᒃ	ᐱᕙᓪᓕᐊᑎᑕᐅᓗᑎᓪᓗ	ᐱᐅᖅᓱᐊᕐᓂᕐᒧᑦ	ᐱᕙᓪᓕᐊᔾᔪᑎᒃᓴᑦ	ᐊᒻᒪᓗ	ᐊᕙᑎᓕᕆᓂᕐᒧᑦ	
ᐃᖅᑲᓇᐃᔮᒃᓴᖃᖅᑎᑦᑎᓂᕐᒥᒃ

ᐱᖁᑎᕐᔪᐊᑦ ᐱᔭᐅᔭᕆᐊᓖᑦ ᕿᑭᖅᑕᓂ ᓄᓇᓕᖕᓂᑦ 

ᐱᒻᒪᕆᐅᔪᑦ ᐱᕙᓪᓕᐊᔾᔪᑎᖃᕐᓂᕐᒧᑦ ᐱᖁᑎᕐᔪᐊᑦ 

ᐱᐅᖅᓱᐊᕐᓂᕐᒧᑦ ᐱᕙᓪᓕᐊᔾᔪᑎᒃᓴᓂᒃ ᐱᖁᑎᕐᔪᐊᑦ 

ᒥᑭᔪᓄᑦ ᐅᒥᐊᓕᖕᓄᑦ ᑐᓚᑦᑕᕐᕕᑦ 

• ᐊᑦᑕᕐᓇᓐᖏᑦᑐᒥᒃ	ᐊᑐᐃᓐᓇᖃᖅᑎᑦᑎᓂᖅ	ᓄᓇᒧᑦ	ᑕᕆᐅᒧᓪᓗ	ᐃᓱᒪᒋᓗᒋᑦ	
ᐊᓯᔾᔨᖅᐸᓪᓕᐊᓕᖅᑎᓪᓗᒍ	ᓯᓚᐅᑉ	ᖃᓄᐃᓐᓂᕆᔭᖓ	

• ᐱᕕᖃᖅᑎᑦᑎᓂᖅ	ᓄᓇᓕᖕᓂ	ᒪᑭᒪᐃᓐᓇᕐᓂᐊᖅᑐᓂᒃ	ᓇᖕᒥᓂᕐᓂ,	ᓱᕐᓗ	ᐃᖃᓗᓕᕆᓂᕐᒥ	
ᐳᓚᕋᖅᑐᓕᕆᓂᕐᒥᓗ

• ᐊᑐᐃᓐᓇᖃᕐᓂᖅ	ᐃᓄᒃᑕᓂ	ᓂᕿᓂᒃ	ᐊᒻᒪᓗ	ᐃᑲᔪᖅᑐᖅᑕᐅᓗᓂ	ᓂᕿᖃᐃᓐᓇᖅᑎᑦᑎᓂᕐᒥᒃ	

• ᐊᓯᖏᓐᓂᒃ	ᑐᓚᑦᑕᕐᕕᓕᐅᕐᓗᑎᒃ	ᐅᐸᒃᑕᐅᖃᑦᑕᕈᓐᓇᕋᔭᖅᑐᓂᒃ	ᐊᒻᒪᓗ	
ᐊᑦᑕᕐᓇᖅᑐᒦᑦᑐᖃᓕᖅᑎᓪᓗᒋᑦ	ᐅᐸᒃᑕᐅᔪᓐᓇᖅᑐᓂᒃ		

• ᐋᖅᑭᒋᐊᕐᓗᒋᑦ	ᖃᓄᐃᓐᓂᕆᔭᐅᕙᒃᑐᓂᒃ	ᐱᖁᑏᑦ	ᐅᓯᔭᐅᖃᑦᑕᕐᓂᖏᓐᓄᑦ
ᓂᕿᓕᕆᕝᕕᒃᓴᑦ 

• ᐊᑐᕈᓐᓇᕐᓂᐊᖅᑐᒥᒃ	ᓂᕿᓕᕆᕝᕕᐅᓗᓂ	ᐃᓄᒃᑕᓂ	ᓂᕿᓄᑦ		

• ᐊᑐᐃᓐᓇᖃᖅᑎᑦᑎᓂᖅ	ᐃᓄᒃᑕᓂ	ᓂᕿᓂ	ᐊᑯᓂᐅᓂᖅᓴᒥᒃ	ᐱᓯᒪᔭᐅᔪᓐᓇᕐᓂᐊᕐᒪᑕ	

• ᐱᕕᖃᖅᑎᑦᑎᓂᕐᒥᒃ	ᓇᖕᒥᓂᖅᑖᕈᒪᔪᓂᒃ	ᐊᑐᐃᓐᓇᖃᖅᑎᑕᐅᓂᒃᑯᑦ	ᐊᒥᕐᓂ,	ᒥᖅᑯᓕᖕᓂ,	
ᕿᓯᖕᓂ,	ᓴᐅᓂᕐᓂ,	ᓇᔾᔪᓂᒃ	ᐊᒻᒪ	ᑐᒑᓂ 

ᐊᔾᔨᒌᓐᖏᑦᑐᓄᑦ ᐊᑐᖅᑕᐅᔪᓐᓇᖅᑐᒥᒃ ᐃᓪᓗᕐᔪᐊᖅ 

• ᐱᖁᑎᒃᓴᓄᑦ	ᐃᓪᓗᕋᓛᓕᐅᕐᓂᖅ,	ᐃᖅᑲᓇᐃᔭᕐᕕᒃᓴᓂᒃ	ᐃᓂᓂᒃ	ᐊᒻᒪᓗ	ᐊᓯᖏᓐᓂᒃ	
ᐊᔾᔨᒌᓐᖏᑦᑐᓂᒃ	ᐊᑐᖅᑕᐅᔪᓐᓇᖅᑐᓂᒃ	ᐱᒻᒪᕆᐅᓂᐊᖅᑐᓄᑦ	ᐊᐅᓚᑦᑎᓂᐊᖅᑎᓪᓗᒋᑦ	
ᓴᐳᔾᔨᕕᖕᓂᒃ,	ᐊᖑᓇᓱᖕᓂᕐᒧᑦ	ᐊᒻᒪᓗ	ᐱᓕᕆᐊᒃᓴᒥ	ᓴᖅᑭᑎᑦᑎᓂᕐᒥᒃ 

ᐃᓕᓐᓂᐊᕐᕕᒃ

• ᐃᓂᖃᖅᑎᑦᑎᓂᕐᒥᒃ	ᐃᓕᓐᓂᐊᕐᕕᒃᓴᒥ	ᐸᖅᑭᔨᐅᓂᕐᒥᒃ,	ᐊᖑᓇᓱᒃᑎᐅᓂᕐᒥ,	ᐱᐅᖅᓱᐊᕐᓂᕐᒥᒃ/
ᓴᐳᔾᔨᓂᕐᒥᒃ	ᐊᒻᒪᓗ	ᒥᕐᖑᐃᖅᓯᕝᕕᖕᒥ	ᐊᐅᓚᑦᑎᔨᐅᓂᕐᒥᒃ

ᐃᓚᒋᓪᓗᒍ	ᐱᖁᑎᕐᔪᐊᓄᑦ	ᐃᑲᔪᕐᓂᐊᖅᑐᓂᒃ	ᐱᐅᖅᓱᐊᕐᓂᕐᒧᑦ	ᐱᕙᓪᓕᐊᔾᔪᑎᒃᓴᓂᒃ,	
ᐃᓄᐃᑦ	ᑮᓇᐅᔭᖃᖅᑎᑕᐅᓗᑎᒃ	ᐃᓅᓯᕐᒧᑦ	ᐃᓕᖅᑯᓯᕐᒧᓪᓗ	ᑐᕌᖓᔪᓂᒃ	
ᐱᖁᑎᕐᔪᐊᕐᓂᒃ	ᑲᔪᓯᑎᑦᑎᓂᐊᖅᑐᒥᒃ	ᐱᓕᕆᐊᒃᓴᕆᔭᐅᔪᓄᑦ	ᓄᓇᕗᒥ	ᐊᖏᕈᑎᐊᓂ,	
ᓴᓐᖏᓂᖅᑖᖅᑎᑦᑎᓂᐊᖅᑐᒥᒃ	ᐃᓄᐃᑦ	ᓄᓇᓕᖕᓂᒃ	ᐊᒻᒪᓗ	ᐃᒃᐱᒋᔭᐅᑦᑎᐊᕐᓗᓂ	
ᐃᓄᐃᑦ	ᖃᐅᔨᒪᔭᑐᖃᖏᑦ.		ᕿᑭᖅᑕᓃᒃᑯᑦ	ᓇᓗᓇᐃᖅᓯᓯᒪᔪᑦ	
ᑮᓇᐅᔭᖃᖅᑎᑦᑎᓂᐊᖅᖢᑎᒃ	ᐱᖓᓲᔪᓂᒃ	ᐱᒻᒪᕆᐅᔪᓂᒃ	ᐃᓅᓯᕐᒧᑦ	ᐃᓕᖅᑯᓯᕐᒧᓪᓗ	
ᐱᖁᑎᕐᔪᐊᒃᓴᓄᑦ:
 

• ᓄᓇᕗᒥ	ᐃᑦᑕᕐᓂᓴᖃᕐᕕᒃ

• ᐃᓐᓇᒃᑯᕕᒃ

• ᐊᖑᑎᓄᑦ	ᐊᖏᕐᕋᖃᓐᖏᑦᑐᓄᑦ	ᐃᓪᓗᒃᓴᖓ 

ᓄᓇᕘᖅ	ᓄᓇᐅᖕᒪᑕ	ᑲᓇᑕᒥ	ᐃᑦᑕᕐᓂᓴᖃᕐᕕᖃᓐᖏᑦᑐᖅ	ᐃᓂᒃᓴᖃᓐᖏᑦᑐᖅ	
ᐃᓪᓗᒋᔭᐅᓂᐊᖅᑐᒥᒃ	ᐅᓪᓗᒥᓂᓴᕐᓂ	ᐅᐊᑦᑎᐊᕈᓂᓴᕐᓂᓗ	ᐊᑐᖅᑕᐅᓚᐅᖅᑐᓂᒃ.		
ᓄᓇᕗᒥ	ᐊᖏᕈᑎᖓ	ᐃᓕᓴᖅᓯᓯᒪᔪᖅ	ᐱᑕᖃᕆᐊᖃᕐᓂᖓᓂᒃ	ᓄᓇᕗᒥ	
ᐱᐅᖅᓱᐊᖅᑕᐅᓂᐊᕐᒪᑕ	ᓴᐳᑎᔭᐅᓯᒪᓗᑎᓪᓗ	ᐊᒻᒪᓗ	ᐊᐅᓚᑕᐅᑦᑎᐊᕐᓗᑎᒃ	
ᐃᑦᑕᕐᓂᓴᖁᑎᖏᓐᓂᒃ.		ᕿᑭᖅᑕᓃᒃᑯᑦ	ᓇᓗᓇᐃᖅᓯᓯᒪᔪᑦ	$5ᒥᓕᔭᓂᒃ	ᑐᕌᓂᐊᖅᑐᒥᒃ	
ᐱᓐᖑᖅᑎᑕᐅᓂᖓᓂᒃ	ᐃᑦᑕᕐᓂᓴᖃᕐᕕᒃᓴᒥᒃ	ᐊᒻᒪᓗ	ᓄᓇᕗᑦ	ᑐᓐᖓᕕᒃᑯᑦ	
ᓇᓗᓇᐃᖅᓯᓯᒪᖃᑕᐅᓪᓗᑎᒃ	ᐊᔾᔨᖓᓂᒃ	ᑐᓂᓯᔭᕆᐊᒃᓴᖏᓐᓂᒃ	ᑕᒪᑐᒧᖓ.	

ᐃᓄᐃᑦ	ᐃᓐᓇᖏᑦ	ᐃᑲᔪᖅᑕᐅᒋᐊᖃᖅᐸᒻᒪᑕ	ᐃᓛᓐᓂᒃᑯᓪᓗ	ᐊᐅᓪᓚᖅᑎᑕᐅᓪᓗᑎᒃ	
ᖃᓪᓗᓈᓄᑦ	ᐃᓐᓇᒃᑯᕕᓐᓄᑦ.		ᑖᒃᑯᐊ	ᖃᓪᓗᓈᓂ	ᐃᓐᓇᒃᑯᕕᖕᓃᑦᑐᑦ	
ᐊᒃᓱᕈᖅᑎᑕᐅᕙᒻᒪᑕ	ᓱᕐᓗ	ᐅᖃᐅᓯᖃᑎᒌᖕᓂᖏᓐᓂᕐᒥᒃ	ᐊᒻᒪᓗ	ᐃᓕᖅᑯᓯᕆᓐᖏᑕᒥᒃ	
ᐊᑐᕆᐊᖃᓕᖅᖢᑎᒃ.		ᕿᑭᖅᑕᓃᒃᑯᑦ	ᐃᓕᓴᖅᓯᓯᒪᔪᑦ	ᐱᒻᒪᕆᐅᓂᖓᓂᒃ	
ᐃᓐᓇᐃᑦ	ᐱᔨᑦᓯᕋᖅᑕᐅᓂᖏᓐᓂᒃ	ᐅᖃᐅᓯᕐᒥᒍᑦ	ᐊᑐᖅᐸᑦᑐᓂᒃ	ᐃᓄᐃᑦ	
ᖃᐅᔨᒪᔭᑐᖃᖏᓐᓂᒃ.		ᓄᓇᕗᒦᑎᑕᐅᓂᖏᑦ	ᐱᕕᖃᖅᑎᑦᑎᔪᓐᓇᕐᒥᔪᖅ	
ᐃᓐᓇᕐᓄᑦ	ᐃᓕᖅᑯᓯᕐᒥᖕᓂ	ᐊᑐᐃᓐᓇᕈᓐᓇᕋᔭᕐᒪᑕ	ᑲᔪᓯᑎᑦᑎᓗᑎᒃ	ᓄᓇᓕᖏᓐᓂ.		
ᕿᑭᖅᑕᓃᒃᑯᑦ	ᓴᓂᕐᕙᐃᖅᓯᓯᒪᔪᑦ	ᐃᓚᖓᓂᒃ	ᐃᓄᐃᑦ	ᓄᓇᖁᑖᓂᒃ	ᐃᓐᓇᒃᑯᕕᒃᓴᒥ	
ᓇᑉᐸᕐᕕᐅᓂᐊᖅᑐᒥᒃ.			

ᐊᖏᕐᕋᖃᓐᖏᓐᓂᖅ	ᐃᓱᒫᓗᓐᓇᖅᓯᖕᒪᑦ	ᓄᓇᕗᒥ.		ᑖᒃᑯᐊ	ᐅᖂᑕᖅ	ᑲᑐᔾᔨᖃᑎᒌᖏᑦ	
ᓯᓂᒃᑕᕐᕕᖃᖅᑎᑦᑎᔪᑦ	ᐊᖑᑎᓂ	ᓄᓇᕘᑦ	ᑐᑦᑕᕐᕕᐊᓂ,	ᐊᒥᓲᓂᖏᓪᓗ	
ᒪᐅᓐᖓᕐᓂᑰᓪᓗᑎᒃ	ᐊᓯᖏᓐᓂᑦ	ᕿᑭᖅᑕᓂ	ᓄᓇᓕᖏᓐᓂᑦ.		ᑖᒃᑯᐊ	ᑲᑐᔾᔨᖃᑎᒌᒃᑯᑦ	
ᑮᓇᐅᔭᓂᒃ	ᐱᓇᓱᒃᓯᒪᖕᒪᑕ	ᐊᑯᓂᐅᓂᐊᖅᑐᒧᑦ	ᐃᓪᓗᒋᔭᐅᓂᐊᖅᑐᒧᑦ	ᐊᑐᕐᓂᐊᖅᑐᒥᒃ	
ᐊᒻᒪᓗ	ᐱᓕᕆᐊᒃᓴᖃᖅᑎᑦᑎᓗᒃ,	ᓱᕐᓗ	ᐃᓱᒪᓕᕆᓂᕐᒧᑦ	ᐱᔨᑦᓯᕋᕈᑎᖃᕐᓂᖅ,	
ᐱᔪᓐᓇᕐᓂᕆᔭᐅᔪᓂᒃ	ᐱᕙᓪᓕᐊᑎᑦᑎᓂᕐᒥᒃ	ᐱᓕᕆᐊᒃᓴᓂ	ᐊᒻᒪᓗ	
ᐃᖅᑲᓇᐃᔮᒃᓴᓄᑦ	ᐸᕐᓇᒃᑕᐅᓗᑎᒃ.	ᕿᑭᖅᑕᓃᒃᑯᑦ	ᐃᑲᔪᕐᓂᐊᖅᓯᒪᔪᑦ	$100,000ᓂ	
ᑭᓯᐊᓂ	ᑐᓂᔭᐅᔪᓐᓇᕐᓂᐊᖅᑐᖅ	ᐅᖁᑕᖅ	ᐊᖑᑎᓄᑦ	ᐃᓪᓗᒋᔭᐅᓂᐊᖅᑐᒧᑦ	
ᐱᓕᕆᐊᕐᒧᑦ	ᐃᖃᓗᓐᓂ	ᐊᓯᐊᓂᑦ	ᑮᓇᐅᔭᓂᒃ	ᓇᓂᓯᔪᓐᓇᑐᐊᖅᐸᑎ	ᑖᓐᓇ	
ᐱᓐᖑᖅᑎᑕᐅᕙᓪᓕᐊᓂᐊᖅᐸᑦ.		

ᐃᓅᓯᕐᓄᑦ ᐃᓕᖅᑯᓯᕐᒧᓪᓗ ᑐᕌᖓᔪᓂᒃ 
ᐱᖁᑎᕐᔪᐊᑦ  

14 ᕿᑭᖅᑕᓂ	ᐃᓄᐃᑦ	ᑲᑐᔾᔨᖃᑎᒌᖏᑦ


